
Oktyabrın 9-da Azərbaycan 
Respublikasının Prezidenti İl-
ham Əliyevin sədrliyi ilə Na-
zirlər Kabinetinin 2017-ci ilin 
doqquz ayının sosial-iqtisadi 
inkişafının yekunlarına və qar-
şıda duran vəzifələrə həsr olun-
muş iclası keçirilib.
Dövlətimizin başçısı iclası giriş 
nitqi ilə açmışdır.

Prezident İlham Əliyevin 
giriş nitqindən:

-İlin doqquz ayı arxada qalır. 
Bu doqquz ayda ölkəmiz uğur-
la və hərtərəfli inkişaf etmişdir. 
Bütün sahələrdə dinamik inki-
şaf təmin olunmuşdur.
Doqquz ayda iqtisadi göstə-
ricilərimiz də çox müsbətdir. 
Qeyri-neft iqtisadiyyatımız 2,5 
faiz artıb. Hesab edirəm ki, bu, 
çox gözəl göstəricidir. Bu, son 
illərdə apardığımız siyasətin 
nəticəsidir. Çünki qeyri-neft 
sektorunun inkişafı bizim əsas 
prioritetimizdir və 2,5 faiz ar-
tan qeyri-neft iqtisadiyyatı-
mız həm uğurlu islahatlarımı-
zın göstəricisidir, həm də onu 
göstərir ki, ölkə iqtisadiyyatı-
nın şaxələndirilməsi məsələlə-
ri öz həllini uğurla tapıbdır. 
Qeyri-neft sektorunun sənaye 
hissəsi də uğurla inkişaf edir. 
Qeyri-neft sənayesi 9 ayda 3,1 
faiz artmışdır. Bu da sənayeləş-
mə siyasətimizin gözəl nəticə-
sidir. Bildiyiniz kimi, son illər 
kənd təsərrüfatında çox böyük 
inkişaf var, böyük investisiya-
lar qoyulur. Kənd təsərrüfa-
tının hərtərəfli inkişafı dövlət 
prioritetidir və bu sahədə də 
nəticələr özünü göstərir. Kənd 
təsərrüfatı 2,8 faiz artmışdır.
Xarici ticarət dövriyyəmiz 7 faiz 
artmışdır. Burada da ixrac idxalı 
böyük fərqlə üstələyir. Hər bir 
inkişafın göstəricisi, o cümlədən 
xarici ticarətin tarazlığından 
asılıdır. Bizdə isə ilin 9 ayında 
xarici ticarətin müsbət saldosu 
4,4 milyard dollara bərabərdir. 
Əminəm ki, ilin sonuna qədər 
bu rəqəm daha da artacaq. Əl-
bəttə, bu, bizim həm iqtisadi 
uğurlarımızı əks etdirir, eyni 
zamanda, milli valyutamız ma-
natın məzənnəsinə çox müsbət 

təsir göstərir. Valyuta bazarının 
tənzimlənməsi istiqamətində əl-
bəttə ki, bu, çox böyük imkanlar 
açır. Eyni zamanda, bu, bizim 
uğurlu inkişafımızın təzahürü-
dür. İxracımız idxaldan 4,4 mil-
yard dollardan çoxdur.
Baxmayaraq, dünya bazarların-
da neftin qiyməti hələ də aşağı 
səviyyədədir, bu il biz qarşıya 
məqsəd qoymuşduq ki, valyu-
ta ehtiyatlarımızı artıraq. Çün-
ki bu, bizim iqtisadi və siyasi 
müstəqilliyimizin əsas şərtlə-
rindən biridir. Xərclərimizin də 
artmasına və ölkə qarşısında 
duran vəzifələrin də çoxalma-
sına baxmayaraq, biz çalışırıq 
ki, bütün vəzifələri icra edək. 
Bunu etmək üçün əlbəttə ki, 
maliyyə resursları lazımdır. 
Valyuta ehtiyatlarımızdan qə-
naətlə istifadə etməyimiz, eyni 
zamanda, düzgün investisiya 
proqramımızın uğuru, əlbəttə, 
imkan verib ki, biz valyuta ehti-
yatlarımızı artıraq. İlin 9 ayında 
Azərbaycanın valyuta ehtiyat-
ları artıb, hazırda bu rəqəm 42 
milyard dollar səviyyəsindədir. 
İlin əvvəlindən valyuta ehtiyat-
larımız 4,5 milyard dollar artıb. 
Bizim siyasətimiz uzunmüddət-
li siyasətdir. Biz ölkəmizin gələ-
cəyi, uzunmüddətli, dayanıqlı 
inkişaf haqqında düşünürük. 
Doqquz ayda həm Bakıda, həm 
bölgələrdə yeni iş yerlərinin ya-
radılması prosesi uğurla gedib. 
Həmin dövrdə 226 min yeni iş 
yeri yaradılıbdır ki, onlardan 
171 mini daimi iş yeridir. 
Əsas infrastruktur layihələri 9 
ayda uğurla icra edilibdir. Yed-
di yüz kilometrdən çox içmə-
li su xətti çəkilib, qazlaşdırma 
ölkəmizdə 93 faiz səviyyəsin-
dədir və bu proses davam edir. 
Bunlar özlüyündə çox gözəl 
göstəricidir. Elektrik enerjisi ilə 
təminat yaxşılaşır, yeni yarıms-
tansiyalar tikilir, elektrik xətləri 
çəkilir. Meliorasiya məsələləri 
öz həllini tapır. İlin əvvəlində 
qarşıya məqsəd qoyulmuşdur 
ki, bu günə qədər suvarılma-
yan, yaxud da ki, suvarılması 
zəif olan 150 min hektar tor-
paqlarımızda bu il müasir su-

varma sistemləri quraşdırılsın. 
Əminəm ki, biz bu rəqəmə ilin 
sonuna qədər çatacağıq. Mənə 
verilən məlumata görə, bu ilin 
əvvəlindən bəri 50 min hektar-
dan çox torpaqda meliorativ 
tədbirlər görülmüşdür, suvar-
ma suyu təmin edilmişdir. Qa-
lan iki ay yarım ərzində bütün 
işlər başa çatmalıdır. 
Bu ilin əvvəlindən 100-ə yaxın 
məktəb tikilib, təmir edilib. Bu 
proses davam etdirilir. İyirmi 
yeddi tibb ocağı tikilib və təmir 
edilib. Digər sosial infrastruk-
tur layihələri uğurla icra edilir. 
Məcburi köçkünlərin problem-
ləri daim diqqət mərkəzində-
dir. Bilirsiniz ki, 250 mindən 
çox məcburi köçkün dövlət 
tərəfindən evlərlə, mənzillərlə 
təmin edilmişdir.
Bu il neft-qaz sektorunda çox 
əlamətdar hadisələr baş verib. 
Xüsusilə, neft sektorunda “Azə-
ri-Çıraq-Günəşli” yatağının gələ-
cəkdə işlənilməsi ilə bağlı yeni 
kontrakt imzalanmışdır. Kont-
raktın müddəti 2050-ci ilə qə-
dər uzadıldı. Bu kontrakt bizim 
üçün daha da yaxşı şərtlərlə tə-
min edilmişdir. Baxmayaraq ki, 
“Əsrin kontraktı” da Azərbay-
cana çox böyük faydalar gətirdi. 
O vaxt üçün mümkün qədər ən 
gözəl şərtlər təmin edilmişdir. 
Ancaq indiki şərtlər bizim üçün 
daha əlverişlidir, daha da yaxşı-
dır. Bu şərtlərin əsas mahiyyəti 
ondan ibarətdir ki, Azərbayca-
nın iştirak payı 11 faizdən 25 
faizə qaldırılır. Mənfəət neftinin 
75 faizi Azərbaycan tərəfinə ve-
riləcəkdir. Dövlət Neft Şirkəti 
yeni kontraktın podratçısı kimi 
iştirak edəcək və ölkəmizə xa-
rici neft şirkətləri tərəfindən 3,6 
milyard dollar bonus ödənilə-
cək. Bu, çox gözəl şərtlərdir və 
“Əsrin kontraktı”nın uzadılma-
sı, yeni kontraktın imzalanması 
tarixi hadisədir.
Digər nəhəng layihə “Cənub 
Qaz Dəhlizi” layihəsidir. Bu is-
tiqamətdə də işlər yaxşı gedir. 
“Şahdəniz-2” layihəsinin icrası 
96 faiz səviyyəsindədir. Cənubi 
Qafqaz kəməri, hansı ki, qazı-
mızı Gürcüstana qədər çatdırır, 

98 faiz səviyyəsində icra edi-
libdir. TANAP layihəsi 82 faiz, 
TAP layihəsi isə 53 faiz səviyyə-
sində icra edilibdir. Bu rəqəm-
lər əslində göstərir ki, kontrak-
tın uğurlu icrası təmin edilir.
Digər vacib olan sahələrdə də 
yaxşı nəticələr var. Bakı-Tbili-
si-Qars dəmir yolunun tikintisi 
demək olar ki, başa çatıb. Yaxın 
vaxtlarda bu yolun rəsmi açılışı 
nəzərdə tutulur. 
Bu il iqtisadi islahatlarla bağlı 
çox ciddi addımlar atılmışdır. 
Strateji yol xəritələrinin icra-
sı təmin edilir. Düzdür, bəzi 
hallarda yubanmalara da yol 
verilir, ancaq bütövlükdə çox 
ciddi islahat olmuşdur. Sahib-
karlığın inkişafı təmin edilir. 
İnvestisiya təşviqi mexanizmi 
tam işə düşmüşdür. Onu qeyd 
etməliyəm ki, 200-dən çox in-
vestisiya təşviqi sənədi veril-
mişdir. Bu layihə, bu istiqamət 
çərçivəsində ölkəmizə özəl 
sektor tərəfindən 1,7 milyard 
manat həcmində investisiya 

qoyuluşu təmin ediləcək. 
Əlbəttə ki, bizim iqtisadi sahə-
də uğurlarımızı göstərən, əks 
etdirən Davos Dünya İqtisadi 
Forumunun hesablamalarıdır. 
Azərbaycan bu il iki pillə irə-
liləyərək 37-ci yerdən 35-ci yerə 
qalxıb və öz reytinqini daha da 
yaxşılaşdırır. Beləliklə, 140 ölkə 
arasında keçirilmiş bu təhlil, 
ölkələrin rəqabətqabiliyyətliliyi-
ni əks etdirən bu hesabat göstərir 
ki, Azərbaycan dünya miqyasın-
da iqtisadi cəhətdən 35 ən rəqa-
bətqabiliyyətli ölkə sırasındadır. 
Bu, böyük uğurumuzdur, tarixi 
nailiyyətdir. Onu da qeyd etmə-
liyəm ki, biz MDB məkanında 
liderliyi saxlayırıq, qoruyuruq. 
Bu, əslində bizim iqtisadi siyasə-
timizin uğurlarını dünyanın ən 
mötəbər iqtisadi forumu olan 
Davos Forumu tərəfindən qiy-
mətləndirilməsi deməkdir.
Biz onsuz da bilirdik ki, düz-
gün yoldayıq. Bizim iqtisadi 
siyasətimiz real həyatda öz ək-
sini tapır. Azərbaycanda möv-

cud olan ictimai-siyasi sabit-
lik, xalq-iqtidar birliyi iqtisadi 
sahədə də həm investisiyaların 
cəlb edilməsini, həm yerli in-
vestorların investisiyaları ölkə-
mizə həvəslə yatırmalarını 
təmin etmişdir. Həm xarici in-
vestorlar, həm də yerli sahi-
bkarlar tərəfindən ölkəmizin 
gələcəyinə çox böyük inam var 
və bu inam əsaslıdır. Təsadüfi 
deyil ki, bu ilin doqquz ayında 
ölkə iqtisadiyyatına 8,3 milyard 
dollar sərmayə qoyulmuşdur. 
Onun böyük hissəsi xarici sər-
mayədir. İlin sonuna qədər qa-
lan işlər də görüləcək. Əminəm 
ki, gələn il daha da yaxşı iqti-
sadi göstəricilərimiz olacaq-
dır. Bu ilin göstəriciləri də çox 
müsbətdir. İlin doqquz ayının 
yekunları göstərir ki, istər bey-
nəlxalq sahədə, istər daxili si-
yasətlə, iqtisadi siyasətlə bağlı 
bütün istiqamətlər üzrə çox 
gözəl nəticələr var. Bu, bir daha 
bizim düzgün yolda olmağımı-
zı göstərir.



2 12-18 oktyabr 2017-ci ill

Prezident İlham Əliyevin 
yekun nitqi

- Gələn ilin Dövlət İnvestisiya 
Proqramı ilə bağlı ilkin təkliflər 
gəlməkdədir. Gələn il kifayət qə-
dər vəsait nəzərdə tutulmalıdır ki, 
həm infrastruktur layihələri, eyni 
zamanda, ölkə qarşısında duran 
əsas vəzifələr icra edilsin. Ona 
görə, hesab edirəm ki, gələn ilin 
investisiya proqramı ilin sonuna 
qədər təsdiq edilə bilər. Gələn ilin 
büdcəsi bu ilin büdcəsindən daha 
da böyük olmalıdır. 
Bizim gözəl turizm məkanımız 
olan Göygölə gedən yol artıq uzun 
illərdir ki, təmirsiz qalmışdı. Biz 
indi Göygölü turizm mərkəzinə 
çevirərək oraya böyük turist axını-
na nail olmuşuq. Əlbəttə ki, oraya 
gedən yol tam yüksək səviyyədə 
təmir edilməlidir. Bu göstəriş də 
verilmişdir. Eyni zamanda, o böl-
gədə olarkən bu məsələ də qaldı-
rıldı. Bu yaxınlarda Şamaxı rayo-
nunda olarkən orada da Şamaxını 
Lahıcla birləşdirən yol haqqında 
məsələ də öz həllini tapmışdır. Bu 
yolun bir hissəsi istifadəyə veri-
lib, qalan hissə də bu il və gələn 
il istifadəyə veriləcək. Lahıc na-
dir bir yaşayış mərkəzidir. Oraya 
hər il on minlərlə turist gəlir. İndi 
Lahıca həm alternativ, həm də ən 
qısa yol Şamaxı-Dəmirçi-Lahıc 
yolu olacaqdır. Bu da bir neçə 
kəndi birləşdirən yoldur.
Mən giriş sözümdə qeyd etdim 
ki, infrastruktur layihələri ara-
sında meliorasiya məsələləri indi 
ön plandadır. Bu layihələrin icra-
sı artıq öz səmərəsini verib. Bu il 
nəzərdə tutulub ki, 150 min hektar 
yeni sahəyə suyun verilməsi təmin 
edilsin və biz bu hədəfə çatmalıyıq. 
Gələn il isə ən azı bu günə qədər 
suvarılmayan, yaxud da suvarıl-
ması lazımi səviyyədə olmayan 
100 min hektar sahəyə yeni kanal-
lar çəkilməlidir ki, bu proses daha 
da sürətlə getsin. Beləliklə, suva-
rılan torpaqların həcmi hər il arta-
caq. Bu da təbii ki, özlüyündə kənd 
təsərrüfatının sürətli inkişafını tə-
min edəcək. Çünki bu gündən son-
ra, - əslində bu məqsəd, bu vəzifə 
əvvəlki dövrlərdə də qarşıya qo-
yulmuşdur, - kənd təsərrüfatının 
intensiv inkişafı təmin edilməlidir.
Bizim torpaq fondumuz məhdud-
dur. Kənd təsərrüfatının sürətli in-
kişafı ancaq intensiv metodlardan 
asılı olacaqdır. Onların arasında 
əlbəttə ki, aqrotexniki tədbirlər, 
laboratoriyaların qurulması, tor-
pağın düzgün təhlili, - bütün bu 
məsələlər Kənd Təsərrüfatı Na-
zirliyi tərəfindən təmin edilir, - və 
suvarma məsələləridir. Ona görə, 
meliorativ tədbirlər həm növbəti 
ilin Dövlət İnvestisiya Proqramın-
da, ondan sonrakı illərdə də daim 
prioritet olmalıdır.
Onu da qeyd etməliyəm ki, bu il 

yerlərdən gələn təkliflər nəticə-
sində bir neçə önəmli layihənin 
icrasına başlanılıb. Şəmkirçay su 
anbarından kanalın Goranboy ra-
yonuna qədər uzadılması, Neft-
çala su kanalının tikintisinin da-
vam etdirilməsi və digər layihələr 
on minlərlə hektar yeni torpaq 
sahəsinə suyun verilməsini təmin 
edəcək. Əlbəttə ki, Taxtakörpü su 
anbarının mövcudluğu və yeni 
kanalların çəkilməsi Xızı, Siyəzən, 
Şabran rayonlarındakı böyük tor-
paq sahələrinə suyun verilməsini 
təmin edəcək.
Hesab edirəm ki, bu il kənd təsər-
rüfatı texnikasının alınması ilə 
bağlı rekord il olmuşdur. Bu il ar-
tıq 8 min texnika gətirilib. Biz bu 
il 10 min texnika gətirməli idik. 
Yəqin ki, qalan texnika da ilin 
sonuna qədər gətiriləcək. Demə-
liyəm ki, mən indi bölgələrdə 
olarkən texnika ilə bağlı heç bir 
şikayət, yaxud da əlavə təklif yox-
dur. Biz demək olar ki, bu məsələ-
ni də həll etmişik. Əlbəttə ki, bəzi 
kənd təsərrüfatı sahələrinin inki-
şafı üçün xüsusi texnikanın alın-
ması davam etdirilməlidir və biz 
bunu edəcəyik. Amma prinsipcə 
hesab edirəm ki, biz bu problemi 
də köklü şəkildə həll etmişik.
Heyvandarlığın sürətli inkişa-
fı da prioritetlərdən biridir. Bu il 
bu istiqamətdə çox işlər görülüb 
və gələn il də görüləcək. Əlbəttə 
ki, Göygöl rayonunda Süni Ma-
yalanma Mərkəzinin yaradılması 
bu sahədə dünyanın ən mütərəqqi 
təcrübəsini Azərbaycana gətirmə-
yi təmin edir. Yerli cinslərin sağ-
lamlaşdırılması, yaxşılaşdırılması, 
cins mal-qaranın alınması məsələ-
nin həllini kompleks şəkildə təmin 
edəcək və əminəm ki, biz bir neçə 
ildən sonra südçülük və ətçilik 
sahəsində daha da böyük uğurlara 
nail ola biləcəyik. Azərbaycanda 
yeni süd zavodları yaradılmalıdır. 
Çünki bizdə bu sahədə bu qədər 
ki, inkişaf gözlənilir, mövcud is-
tehsal gücü bizi qane etməyəcək.
Bölgələrdə logistik mərkəzlərin ti-
kintisinə başlanılmışdır. Biz əslində 
artıq neçə ildir ki, soyuducu anbar-
lar, taxıl anbarları, logistika ilə bağlı 
digər məsələləri uğurla həll edirik. 
Demək olar ki, bütün bölgələrdə 
bu məsələlər öz həllini tapıbdır. 
İndi vaxt gəlib ki, böyük ixraca 
hesablanmış logistik mərkəzlərin 
yaradılması təmin edilsin. Ancaq 
bizim ixrac imkanlarımız artacaq, 
- indi mən bu barədə də danışaca-
ğam, - və belə olan halda, mütləq 
böyük logistik mərkəzlər tikilmə-
lidir. Onlardan birini mən Şəmkir 
rayonunda olarkən görmüşəm. 
Əslində o logistik mərkəzin təmə-
lini də mən qoymuşam. İndi deyə 
bilərəm ki, bu bölgədə ən böyük 
logistik mərkəz yaradılıbdır. He-
sab edirəm ki, bundan sonra bizə 

ən azı üç böyük logistik mərkəz la-
zımdır - Mərkəzi Aran, şimal və cə-
nub zonalarında. Mən sahibkarları 
da bu işlərə dəvət edirəm. Dövlət 
öz dəstəyini verəcək, kreditlər ayı-
racaq, bütün lazımi infrastruktur 
təşkil ediləcək. Çünki bu, bizim bö-
yük ixrac potensialımızın inkişafı 
üçün mütləq lazım olacaq.
İstixanaların salınması Azərbay-
canda çox geniş vüsət alıb. Çox 
şadam ki, mənim çağırışım və töv-
siyələrim reallaşır. Mənə bu yaxın-
larda verilən məlumata görə, biz 
bu təşəbbüsü irəli sürəndən sonra 
hazırda 400 hektardan çox sahədə 
yeni, müasir istixana kompleksləri 
yaradılır. Onların bir hissəsi istifa-
dəyə verilib, böyük hissəsi isə hələ 
yaradılmaqdadır. İndi təsəvvür 
edin, məhsuldarlıq yüksək olan 400 
hektarda yeni istixanalar yaradılır. 
Bu istixanaların böyük hissəsi ix-
raca hesablanıb və beləliklə, bizim 
ixracımız daha da artacaq. Əlbəttə 
ki, böyük logistik mərkəzlərin ya-
radılması da bu potensiala uyğun 
şəkildə nəzərdə tutulmalıdır.
Ölkəmizdə 38 aqroparkın yara-
dılması prosesi gedir. Onlardan 
ikisi artıq fəaliyyət göstərir. Qalan 
aqroparklarda işlər gedir. Bu iş-
lər tam nəzarət altındadır, mənə 
müntəzəm olaraq məlumat verilir. 
Hesab edirəm ki, bu aqroparkların 
uğurlu fəaliyyəti bizim bütün sahi-
bkarların diqqətini cəlb edəcək. Bu, 
həm sahibkarlar, həm dövlət, həm 
də bizim valyuta ehtiyatlarımızın 
artırılması üçün çox gəlirli sahədir.
Sənaye zonalarının yaradılması ar-
tıq reallaşır. Mən bu barədə bir neçə 
il bundan əvvəlki müşavirələrdə 
də demişdim ki, hər rayonda müa-
sir sənaye zonaları yaradılmalıdır. 
Biz artıq buna da nail oluruq. Bu 
yaxınlarda Neftçala Sənaye Məhəl-
ləsinin açılışı oldu. Balaxanıda, 
Masallıda sənaye zonaları yaradı-
lır. Mingəçevirdə böyük tekstilyö-
nümlü yüngül sənaye zonası yara-
dılır. Hacıqabul rayonunda sənaye 
məhəlləsi yaradılır.
İqtisadiyyat Nazirliyinə göstə-
riş verilmişdir ki, gələn il də bir 
neçə rayonda sənaye zonalarının 
yaradılması ilə bağlı praktiki iş-
lər başlasın. Neftçala rayonunda 
və digər rayonlarda olduğu kimi, 
burada da dövlət yenə də əsas 
yükü öz üzərinə götürəcək. Bü-
tün infrastruktur, bütün tikililər 
- anbarların, istehsalat sahələri-
nin binaları dövlət tərəfindən inşa 
ediləcək. Qoy, sahibkarlar təkliflər 
versinlər, bazarın düzgün moni-
torinqini aparsınlar. Xüsusilə o 
sahələrə üstünlük verilməlidir ki, 
biz o sahələrdə hələ idxaldan ası-
lıyıq. Yəni, birinci növbədə idxal 
təhlil edilməli və idxalı əvəzləyən 
məhsulların istehsalı ilə bağlı tək-
liflər verilməlidir. Bununla bəra-
bər, əlbəttə ki, ixrac potensialı olan 

istehsalın yaradılması da diqqət 
mərkəzində olmalıdır. Yəni, daxili 
tələbat və ixrac sənaye zonalarının 
əsas meyarları olmalıdır. Ona görə, 
ixrac bazarları da düzgün təhlil 
edilməlidir ki, biz hansı məhsulla 
hansı bazara çıxa bilərik. Elə olma-
sın ki, belə zonalar yaradılsın, ora-
da məhsul istehsal olunsun, sonra 
da onu sata bilməsinlər. Əlbəttə ki, 
sahibkarlar da bu işlərdə çox fəal 
iştirak etməlidirlər - həm bölgələr-
də, həm də Bakıda yaşayan sahi-
bkarlar. Bu zonaların çox böyük 
potensialı var. Çünki bizim, - mən 
bu barədə dəfələrlə demişəm, - bir 
neçə ənənəvi sənaye mərkəzimiz 
var - Bakı, Sumqayıt, Gəncə, indi 
Mingəçevir şəhərləri və digər böl-
gələr. Hesab edirəm ki, əksər ra-
yonlarda sənaye zonalarının yara-
dılması yaxşı nəticə verəcək.
Təqribən bir il, bəlkə də bundan 
bir qədər də əvvəl xalçaçılığın 
inkişafı istiqamətdə çox ciddi ad-
dımlar atılmağa başlanmışdır. Bu 
il 10 xalça fabrikinin istifadəyə ve-
rilməsi nəzərdə tutulur. Onlardan 
ikisi mənim iştirakımla açılıb, sək-
kizi ilin sonuna qədər açılmalıdır. 
İndi verilən təkliflərə baxılır, gələn 
il də bölgələrdə təqribən 10-a 
yaxın fabrik açılacaq. Bu, çox müs-
bət irəliləyişdir. Xalçaçılıq bizim 
milli sənətimizdir, eyni zamanda, 
xarici bazarlara çıxışı olan məh-
suldur, ölkəmizə valyuta gətirən 
sahədir, işsizliyi, xüsusilə qadınlar 
arasında işsizliyi aradan qaldıran 
sahədir. Xalçaçılığın çox böyük 
potensialı var. Dövlət vəsait ayırıb, 
bütün bu fabriklər dövlət hesabına 
tikilir, həm dəzgahlar, həm də bü-
tün digər avadanlıq dövlət vəsaiti 
hesabına alınır. Biz bütün istehsal 
zəncirini ardıcıllıqla yaratmalıyıq. 
Ona görə, göstəriş verilib, bu il və 
gələn il müxtəlif bölgələrdə yun 
qəbulu məntəqələri açılacaq. Bu 
məsələ təhlil edildi və gördük ki, 
burada da xaotik bir vəziyyət ya-
ranıbdır. Bizim cəmi bir və ya iki 
yerdə yun qəbulu məntəqəmiz var. 
Onlar da elə vəziyyətdədir ki, heç 
olmasa idi, bəlkə bundan yaxşı idi. 
Ona görə, yeni, müasir məntəqələr 
yaradılacaq. Rayonlar müəyyən 
edilib, vəsait nəzərdə tutulub, bu, 
birinci məsələ. İkincisi, Sumqayıt 
şəhərində əyirici-boya fabrikinin ti-
kintisi nəzərdə tutulur. Bu məqsəd 
üçün də vəsait ayrılıb. Ümid 
edirəm, gələn il fabrikin açılışı ola-
caq ki, biz həm boyadan, həm də 
iplikdən xarici asılılığa son qoyaq. 
Əlbəttə ki, biz bundan sonra xari-
ci bazarlara çıxışı təmin etməliyik. 
Bunun üçün yəqin ki, sərgilərdə, 
beynəlxalq tədbirlərdə daha fəal 
iştirak etməliyik. Həmçinin reklam 
xarakterli tədbirlər də görülməli-
dir ki, Azərbaycan öz milli sənətini 
dünyaya təqdim etsin.
Tikinti sektorunda canlanma ge-
dir. Bu, tikinti materialları sek-
toruna da müsbət təsir göstərir. 
Gələn il bu sahədə işlər daha da 
sürətlə gedəcək. 
Hazırda Bakı şəhərində 95 yaşayış 
binası tikilir. Bu binaların özəlliyi 
ondan ibarətdir ki, onlar yararsız, 
qəzalı vəziyyətdə olan binaların, 
bəzi hallarda daxmaların yerində 
tikiləcək. Orada yaşayan vətən-
daşlara kompensasiya ödənilir, 
yaxud da ki, kirayə pulu verilir. 
Sonra onlar daha da böyük mən-
zillərlə təmin ediləcəklər. Artıq bir 
layihə icra edilib. Orada əvvəllər 
yaşamış və bu gün yaşayan sakin-
lər çox razıdırlar. Onlara təmir-
li, müasir və daha böyük həcmli 

mənzillər verilmişdir.
Bu, həm sosial, həm də iqtisadi la-
yihədir. Bunun tikinti sektoruna 
çox böyük təsiri var. Eyni zaman-
da, MİDA-nın - Mənzil İnşaatı 
Dövlət Agentliyinin xətti ilə Ya-
samal rayonunda böyük şəhərcik 
tikilir. Gələn ilin dövlət büdcəsin-
də vəsait nəzərdə tutulmalıdır ki, 
həm bu layihə davam etdirilsin, 
həm də Hövsan qəsəbəsində Mİ-
DA-nın yeni layihəsi icra olunsun.
“ASAN xidmət” mərkəzlərinin ti-
kintisi davam etdirilir. Yaxın ay-
larda Mingəçevir və Quba şəhərlə-
rində yeni mərkəzlər açılacaq. Şəki 
və İmişli şəhərlərində isə gələn il 
yeni mərkəzlərin açılması nəzər-
də tutulur. Mən hesab edirəm ki, 
gələn il əlavə bir neçə şəhərdə 
“ASAN xidmət” mərkəzlərinin 
tikintisi başlanmalıdır. Çünki bu 
layihənin çox böyük səmərəsi var, 
xalq tərəfindən yüksək qiymətlən-
dirilir, bəyənmə əmsalı 100 faizə 
yaxındır. Ona görə biz çalışmalı-
yıq ki, bütün bölgələrdə, - indi biz 
buna yaxınlaşırıq, - bundan sonra 
hər bir yerdə “ASAN xidmət” fəa-
liyyət göstərsin.
“ASAN” öz funksiyalarını geniş-
ləndirir. İndi kommunal xidmət-
lər göstərilir. “ABAD mərkəz”lər 
yaradılır. Mən Masallıda, Ba-
lakəndə olarkən artıq orada 
kəndli-fermerlərin məhsulları ilə 
də tanış oldum. Bunun çox bö-
yük faydası var. Eyni zamanda, 
“ABAD mərkəz”lərin yaradılma-
sı özünüməşğulluq proqramının 
icrasına da böyük dəstək olacaq. 
Özünüməşğulluq proqramına gəl-
dikdə, mən əvvəlki müşavirələrdə 
bu barədə göstərişlər vermişəm. 
İndi qanunvericilikdə də lazımi 
düzəlişlər edilib. Əmək və Əhali-
nin Sosial Müdafiəsi Nazirliyinin 
kifayət qədər böyük vəsaiti yara-
nacaq və bu vəsait də özünüməş-
ğulluq proqramının icrasına 
yönəldilir. İlkin məlumat müs-
bətdir. Bu məsələ yerlərdə çox bö-
yük həvəslə qarşılanır. Əlbəttə ki, 
dövlət ağır vəziyyətdə yaşayanlar 
üçün öz hesabına pulsuz imkan 
yaradır, vəsait verir ki, onlar bun-
dan sonra öz dolanışığını lazımi 
səviyyədə təmin etsinlər.
Turizmin inkişafı növbəti reallıq-
dır. Son bir-iki il ərzində bu sahə-
də sürətli inkişafı görürük. Yerlər-
dəki turizm mərkəzlərində mənə 
deyirlər ki, xüsusilə yay aylarında 
və əsas turizm mövsümündə otel-
lərdə yer olmur. Ona görə, yeni 
otellərin tikintisi mütləq təmin 
edilməlidir. Yerli icra orqanları şə-
rait yaratmalıdırlar, yerlər ayırma-
lıdırlar və özəl sektor bu sahəyə 
fəal investisiya qoymalıdır.
Strateji Yol Xəritələrinin icrası ilə 
bağlı monitorinq aparılır. Monito-
rinqin nəticələri mənə məruzə edildi. 
Monitorinq göstərir ki, bəzi hallarda 
nəzərdə tutulan tədbirlərin icrası ge-
cikir. Buna yol vermək olmaz. Bütün 
dövlət qurumları qarşısında vəzifə 
qoyulmuşdur. Hər bir dövlət quru-
mu bilir nə etməlidir.
 Ona görə, bəzi qurumlarda Strateji 
Yol Xəritələrinin icrası 50 faizdir, 70 
faizdir, bəzi qurumlarda isə 10 faiz-
dir, 15 faizdir. Bunun izahatı tələb 
olunmalıdır. Mən göstəriş verirəm 
ki, gecikməyə yol verən qurumlar 
tezliklə işlərində dönüş yaratsınlar. 
Bütövlükdə Strateji Yol Xəritələ-
rinin qəbulu və elan edilməsi çox 
ciddi islahatdır - 164 prioritet və 683 
tədbir nəzərdə tutulmuşdur. Onla-
rın hamısı 2020-ci ilə qədər öz həl-
lini tapmalıdır. Ona görə, bu məsələ 

ilə bağlı monitorinqin nəticələri təh-
lil olunmalı və burada qüsurlara yol 
verən qurumlar tezliklə düzəlişlər 
etməlidirlər. Mənə mütəmadi olaraq 
məlumat veriləcək. Yubanma ara-
dan qaldırılmalıdır. Aidiyyəti dövlət 
qurumları nəticə çıxarsınlar.
İndi isə mən bu il qeyri-neft ixracı-
mızla bağlı bəzi rəqəmləri səslən-
dirmək istəyirəm ki, Azərbaycan ic-
timaiyyəti görsün, bizim işimiz necə 
gözəl nəticə verir. Bu rəqəmlər sək-
kiz ayı əks etdirir. 
Doqquz ayın rəqəmləri, yəqin ki, 
bir qədər sonra məlum olacaq. Yəni, 
indi səkkiz ayın göstəriciləri Azər-
baycan ictimaiyyətinin diqqətinə 
çatdırılacaq.
Deməli, ixracımız hansı səviyyə-
də artıb? Tərəvəz ixracı 68 faiz, o 
cümlədən pomidor 60 faiz. Bu gün 
qeyri-neft sektorunun ən çox gəlir 
gətirən sahəsi pomidor ixracıdır. 
Səkkiz ayda bu, ölkəyə 128 milyon 
dollar gətirib və 59 faiz artım var. 
Kartof 63 faiz, salat tərəvəzi 20 faiz, 
soğan ixracı 15 dəfə artıb. Pambıq 
2,4 dəfə, o cümlədən pambıq lifi 
8,4 dəfə, meyvə ixracı bütövlük-
də 12 faiz artıbdır. Ancaq alma və 
şaftalı üzrə artım iki dəfədən çox 
olub. Süd məhsullarının ixracı 
dörd dəfə artıb. Spirtli və spirtsiz 
içkilər 28 faiz, onun içərisində şə-
rab 56 faiz artıb. Meyvə-tərəvəz 
emalı məhsulları 50 faiz, tütün 
məmulatları 45 faiz, çay 63 faiz, 
bitki və heyvan mənşəli yağlar 19 
faiz, şokolad 65 faiz.
Sənaye məhsulları - qızıl 56 faiz, 
elektrik enerjisi 4,1 dəfə, alü-
minium 28 faiz, kimya sənayesi 
məhsulları 25 faiz, plastiklər 14 
faiz, mis-filiz konsentratları 94 
faiz, avadanlıqlar, mexaniki qur-
ğular 48 faiz, mis və ondan hazır-
lanan məmulatlar 54 faiz, toxucu-
luq məmulatları 92 faiz. Elektrik 
avadanlıqları və hissələri 75 faiz, 
daş, gips, sement 34 dəfə.
Bu rəqəmlər ən yaxşı göstəricidir. 
Onlar göstərir ki, qeyri-neft sekto-
runun inkişafı ilə bağlı bizim bü-
tün vəzifələrimiz uğurla icra edilir. 
Mən əvvəlki dövrlərdə də qeyd et-
mişdim ki, bizim əsas prioritetimiz 
qeyri-neft sektorunun inkişafıdır. 
Ondan sonrakı dövrlərdə qarşıya 
daha çox məsələ qoyulur ki, biz qey-
ri-neft ixracının artımına nail olaq 
və buna da nail oluruq. Çünki bu-
dur bizim inkişaf perspektivlərimiz. 
Qeyri-neft sektorunun ixracı bizə 
böyük həcmdə valyuta gətirir. Bu, 
hələ işimizin birinci mərhələsidir. 
İndi aqroparklar, istixanalar, hey-
vandarlığın inkişafı, sənayeləşmə 
siyasətimiz bundan sonra daha da 
böyük nəticələr verəcək. Mən hə-
mişə deyəndə ki, ölkəmizin gələ-
cək inkişafı ilə bağlı çox nikbin 
fikrim var, bax, buna əsaslanıram.
Ölkəmizin ictimai-siyasi vəziyyə-
ti də bir çox ölkələr üçün nümunə 
ola bilər. Xalq-iqtidar birliyi həmişə 
olduğu kimi möhkəmdir. İqtisadi 
göstəricilər, - bu gün müşavirədə 
bu göstəricilər səsləndi, - hər bir 
ölkə üçün nümunə ola bilər. Pers-
pektivlərimiz bunlardır - sənaye-
nin, kənd təsərrüfatının inkişafı, 
infrastruktur, Bakı-Tbilisi-Qars 
dəmir yolu, “Cənub Qaz Dəhli-
zi” layihələrinin icrası, “Azəri”, 
“Çıraq”, “Günəşli” yataqlarının 
işlənilməsi. Bunlar yalnız sadala-
dığım əsas istiqamətlərdir.
Ona görə əminəm ki, nəinki bu 
ilin sonuna qədər, bundan sonrakı 
illərdə də ölkəmiz uğurla inkişaf 
edəcək, Azərbaycan həmişə zir-
vələrdə olacaq. Sağ olun.

Bunu təhsil naziri Mikayıl Cabbarov 
Azərbaycan Respublikasının Prezi-
denti İlham Əliyevin sədrliyi ilə Na-
zirlər Kabinetinin 2017-ci ilin doqquz 
ayının sosial-iqtisadi inkişafının ye-
kunlarına və qarşıda duran vəzifələrə 
həsr olunmuş iclasında  demişdir.
Onun sözlərinə görə, Təhsil Nazirliyi-
nin sifarişinə əsasən, qəzalı məktəblə-
rin əvəz edilməsi çərçivəsində 73 mo-
dul tipli məktəb quraşdırılıb. Cari ilin 

sonunadək istifadəyə veriləcək modul 
tipli məktəblərin sayı 100-ü ötəcək.
Bu işlər növbəti ildə də davam etdi-
riləcək, 44 rayonu əhatə edən azkomp-
lektli və qəzalı vəziyyətdə olan 137 
kənd məktəbi modul tipli məktəblərlə 
əvəzlənəcək.
Paytaxtın Yasamal rayonunda inşa 
olunmuş 20 nömrəli məktəbin yeni bi-
nası 4 min şagirdin təhsil alması üçün 
gözəl şərait yaradıb.

Əlamətdar haldır ki, Cəbrayıl rayo-
nunun bərpa olunmuş Cocuq Mərcanlı 
kəndində də sentyabrın 15-də yeni mək-
təb fəaliyyətə başlayıb, bütün məktəblər-
də ilk dərslər Cocuq Mərcanlının bərpa-
sı, sakinlərin doğma yurduna qayıtması, 
dövlətimizin bu istiqamətdə apardığı 
məqsədyönlü siyasətinə həsr edilib. Bu 
hadisə ümumi təhsil müəssisələrində 
şagirdlərin vətənpərvərlik ruhunda tər-
biyəsi işinə böyük töhfə verib.

Bakı şəhərində birinci siniflərə şagird 
qəbulu prosesi tam elektronlaşdırı-
lıb, elektron xidmət vasitəsilə 50 minə 
yaxın uşaq paytaxt məktəblərinə qə-
bul edilib. Son illərdə birinci siniflərə 

qəbul xeyli artıb. Belə ki, 2013-cü ildə 
bu göstərici 138 min təşkil edirdisə, bu 
il birinci siniflərə 165 min uşaq qəbul 
olunub.
Təhsil Nazirliyinin təşəbbüsü ilə ya-
radılmış və hazırda 12 ali təhsil müəs-
sisəsinin iştirak etdiyi “Maarifçi” Tələ-
bə Kredit Fondu aztəminatlı ailələrdən 
olan 118 tələbəyə təhsil krediti təqdim 
edib. Onu da bildirirəm ki, cari təd-
ris ilindən aztəminatlı ailələrdən olan 
tələbələrə təhsil kreditləri faizsiz təq-
dim olunacaq. Bununla belə, proq-
ramın genişləndirilməsi üçün dövlət 
dəstəyinə ehtiyac duyulur.

Konfransımız müasir dövrün ak-
tual problemlərindən birinə həsr 
olunub. Qloballaşma şəraitində 
audit institutunun yaxşılaşdırıl-
ması mühüm əhəmiyyət kəsb edən 
məsələdir. Əminəm ki, konfransda 
çox maraqlı məruzələr, çıxışlar din-
ləniləcək, səmərəli fikir mübadiləsi 
aparılacaq, keyfiyyətli inkişafın va-
cib amillərindən biri hesab edilən 
şəf  aflıq və korrupsiyaya qarşı mü-
barizəni daha səmərəli etmək üçün 
faydalı tövsiyələr hazırlanacaqdır. 
Bir daha konfransın işinə uğurlar ar-
zulayır, dünyanın müxtəlif ölkə lə -
rindən gələn qonaqları salamlayıram.
Bu gün hər bir dövlətin normal 
fəa liyyəti daxili amillərlə yanaşı, 
qlo ballaşan dünyada baş verən 
prosesləri, qlobal riskləri qiymət-
ləndirmək və müvafiq tədbirlər 
görmək məharətindən asılıdır.
Bu baxımdan Azərbaycan-Maca-
rıstan Biznes Forumunda Maca-
rıstanın Baş naziri Viktor Orbanın 
belə bir fikrini qeyd etmək yerinə 
düşərdi: “Bəzi ölkələr bu gün çə-
tinliklər yaşayır, öz milli maraq-
larını aydın şəkildə vurğulaya, 
milli təsisatları qura bilmir, bunun-
la da dost və tərəfdaş ölkələrdən 
məhrum olurlar. Digər ölkələrdən 
yardım istəyən ölkələr də var. Xa-
nımlar və cənablar, bu ölkələrin 
gələcəyi yoxdur. Bütün bəşəriyyət 
bu gün çox çətin və mürəkkəb dövr 
yaşayır. Bu gün xəbərlərə baxanda 
görürük ki, dünyanın müxtəlif yer-
lərində insanlar əzab-əziyyət, izti-
rab içindədirlər. Çünki bəzi dövlət-
lərdə səriştəli rəhbərlik yoxdur”.
Bəli, lideri olmayan dövlətin, xal-
qın taleyi həmişə sual altında ol-
muş və olacaqdır. Ətrafımızda baş 
ve rənlər bu deyilənləri bir daha 
təsdiq edir. 1993-cü ildə xalqın tələ-
bi ilə ikinci dəfə hakimiyyətə gələn 
Heydər Əliyev ağır vəziyyətdə 
olan Azərbaycanı xilas etdi. Çünki 
o, xalqın əsl lideri idi. 1994-cü ilin 
sent yabrında XX əsrin müqaviləsi 
adlandırılan “Əsrin müqaviləsi” 
im zalandı. Bununla da irimiqyaslı 
işlərə start verildi.
Əsrin müqaviləsinin gerçəkləşməsi 
ölkənin siyasi, iqtisadi müstəqilliyi-
nin qorunması üçün müstəsna rol 
oynadı. Dünyanın ən aparıcı trans-
milli şirkətləri tərəfindən ölkənin 
yanacaq kompleksinə milyard dol-
larlarla investisiya qoyuldu. Azər-
baycan neftinin dünya bazarlarına 
çıxarılması üçün alternativ neft 
marşrutları - Bakı-Novorossiysk, 
Bakı-Supsa, Bakı-Tbilisi-Ceyhan 
kə mərləri işə salındı. İxrac neftin-
dan daxil olan gəlirlərin səmərəli 
istifadə olunması məqsədilə 1999-
cu ildə Neft Fondu yaradıldı və 
onun şəfaflığının təmin olunması 
üçün sistemli tədbirlər görüldü. 
Qısa zaman kəsiyində iqtisadi 
tənəzzülün qarşısı alındı, dinamik 
inkişaf imkanları genişləndi.
Ölkədə ictimai-siyasi sabitlik tə-

min edildi, gənc müstəqil dövlətin 
fundamental əsasları yaradıldı, 
yeni iqtisadi sistem formalaşdırıl-
dı, inzibati-amirlik sisteminin əvə-
zinə azad bazar münasibətlərinin 
bərqarər olmasına xidmət edən iq-
tisadi islahatlar aparıldı ki, bütün 
bunlar da sosial-iqtisadi nəticələ-
rin yaxşılaşmasına gətirib çıxardı. 
Son 15 ildə Azərbaycan dövlətinin 
uğurları o qədər miqyaslı, əzəmət-
lidir ki, bu nailiyyətlərə çoxsaylı 
dövlətlər neçə-neçə onilliklər ər-
zində nail ola bilməyiblər. Belə 
bir dinamik inkişafın ən başlıca 
səbəbi odur ki, Azərbaycan dövlə-
ti müstəqil, milli maraqlara cavab 
verən siyasət yeridir, ölkənin iqti-
sadi təhlükəsizlik prinsiplərinə ca-
vab verməyən tövsiyələri qəbul et-
mir, özünün ilk növbədə, davamlı 
və keyfiyyətli inkişafını təmin et-
mək, malik olduğu insan kapitalı, 
zəngin təbii resurslardan səmərəli 
istifadə etməklə inkişaf etmiş döv-
lətə çevrilmək siyasəti yeridir. Bu 
siyasətin uğurlarını dünyanın apa-
rıcı ekspertləri, siyasi liderləri eti-
raf edirlər. Təkcə onu qeyd etmək 
kifayətdir ki, 1996-2016-cı illərdə 
Azərbaycanda ÜDM-in artım sürə-
ti MDB, dünya üzrə orta göstərici-
dən xeyli yüksək olmuşdur.
Neftin satışından daxil olan gəlir-
lərin, qeyri-neft sektorunun sürətli 
inkişafı nəticəsində ölkənin maliy-
yə resurslarının artımı təmin edil-
mişdir. Son illərdə qlobal maliyyə 
sarsıntılarına baxmayaraq, Azər-
baycan dövləti özünün maliyyə 
resurslarını artırmış, ölkənin sosi-
al-iqtisadi inkişaf strategiyasında 
müəyyən edilmiş vəzifələrin hə-
yata keçirilməsində heç bir maneə, 
sıxıntı hiss etməmişdir. Dövlət bü-
dcəsinin parametrləri yaxşılaşmış, 
onun ümumi məhsulda xüsusi çə-
kisinin artması təmin edilmişdir. 
Əgər 20 il bundan əvvəl maliyyə 
imkanlarımız az olduğu üçün döv-
lət büdcəsinin xərcləri ümumi daxi-
li məhsulun cəmi 13-14 faizini təş-
kil edirdisə, bu gün həmin rəqəm 
34-35% təşkil edir. Bu, kifayət qə-
dər məqbul rəqəmdir və Azərbay-
canın gələcək inkişaf perspektivlə-
rinin müəyyən edilmiş hədəfləri ilə 
uyğunluq təşkil edir.
1999-cu ildə dünyanın mütərəqqi 
təcrübəsinə əsaslanaraq, Dövlət 
Neft Fondu yaradıldı. Onun şəf-
faflığı təmin edildi. Vəsaitləri ölkə-
nin təxirəsalınmaz qlobal strateji 
əhəmiyyət kəsb edən layihələrinə 
yönəldildi. Müsbət meyillərdən 
biri də odur ki, qeyri-neft sektoru-
nun üstün inkişafı ilə əlaqədar ola-
raq Dövlət Neft Fondundan edilən 
transfertlər azalır. Bu meylin da-
vamlı olması üçün Azərbaycan 
hökuməti real sektorun üstün inki-
şafı, onun şaxələndirilməsi, şəfaf-
lığın artırılması, kölgə iqtisadiyya-
tının azalması istiqamətində daha 
cəsarətli addımların atılmasını bir 

vəzifə kimi müəyyənləşdirmişdir.
Dövlət-özəl sektor əməkdaşlığı, qa-
rışıq iqtisadiyyatın üstünlüklərin-
dən istifadə edilməsi, bu məsələdə 
optimallığa nail olmaq üçün bey-
nəlxalq təcrübədə özünü doğrult-
muş iqtisadi metod və mexanizm-
lərdən istifadə edilməsi genişlənir. 
Azərbaycan dövləti sahibkarlığı 
ölkənin strateji resursu kimi qiymət-
ləndirir, onun inkişafı üçün sistem-
li tədbirlər həyata keçirir. Hazırda 
özəl sektor ÜDM-in 80%-ni ötür. 
Bizim fikrimizcə, bu, kifayət qədər 
böyük rəqəmdir. Onu da nəzərə 
almalıyıq ki, hər bir müstəqil döv-
lətdə dövlət sektoru – dövlət sahi-
bkarlığı var və təbii ki, uzun bir 
dövr ərzində də qalacaqdır.
Bu gün respublikada innovasi-
yalı iqtisadiyyatın formalaşması, 
müasir sənaye strukturlarının, o 
cümlədən texnoparkların, sənaye 
məhəllələrinin yaradılması ilə bağ-
lı mühüm işlər görülür. 6 dekabr 
2016-cı ildə Azərbaycan Respub-
likasının Prezidenti cənab İlham 
Əliyev tərəfindən fundamental bir 
sənəd – iqtisadiyyatın əsas sahələ-
rini əhatə edən Azərbaycanın stra-
teji yol xəritələri təsdiq edilmişdir. 
İslahatların dərinləşməsi, onun 
hüquqi əsaslarını möhkəmləndir-
mək məqsədilə ölkənin iqtisadi 
qanunvericiliyində zəruri təkmil-
ləşdirmələr edilir.
Azərbaycanın iqtisadi uğurlarının 
mühüm amillərindən birini xarici 
iqtisadi əlaqələrinin inkişafı, tə-
diyyə balansının müsbət saldosu 
təşkil edir. Artıq neçə illərdir ki, 
ixracın həcmi idxalın həcmini əhə-
miyyətli dərəcədə üstələyir. Təbii 
ki, burada neft amilinin rolu yük-
səkdir, amma bu da müəyyən dövr 
üçün obyektiv zərurətdir. Heç şü-
bhəsiz ki, yaxın gələcəkdə ixrac yö-
nümlü istehsalın genişləndirilməsi 
istiqamətində görülən işlər ixracın 
strukturunun xeyli dərəcədə tək-
milləşməsini təmin edəcəkdir.
Son illərdə qlobal dünya iqtisadiyya-
tında risklərin artması, demək olar 
ki, tez-tez müşahidə olunur. Təbii 
ki, hər bir dövlət qlobal risklərə ha-
zır olmalı, qabaqlayıcı tədbirlər gör-
məlidir. Azərbaycan da bu risklərlə 
üzləşdi, dünya bazarında xam nef-
tin qiymətinin dəfələrlə aşağı düş-
məsi ölkənin maliyyə resurslarının 
həcminə, büdcə gəlirlərinə təsir etdi. 
Amma dövlətimizin müəyyən etdi-
yi qabaqlayıcı tədbirlər iqtisadiyya-
tın dinamizminə, müəyyən edilmiş 
qlobal layihələrin həyata keçirilmə-
sinə maneçilik törədə bilmədi.
Hörmətli konfrans iştirakçıları!
Bu, inkar edilməz faktdır ki, neft 
dünya siyasətinin tərkib hissə-
sidir. Harada neft varsa, orada 
böyük siyasət var, ilk növbədə 
güclülərin marağı var. XIX əsrin 
sonu, XX əsrin əvvəllərində neftə 
sahib olmaq üçün dünya ölkələri 
arasında gizli və açıq mübarizələr 

başlandı və bu cür mübahisələr bu 
gün də davam edir. Bu, bir inkare-
dilməz faktdır ki, son illərdə Yaxın 
Şərqdə baş verən hadisələr, dün-
yada tarazlığın pozulması, qarşı-
durma hallarının səngiməməsinin 
mühüm səbəblərindən biri enerji 
resurslarına yiyələnməklə əlaqə-
dardır. Bizim yaxın tarixə nəzər 
salaq: müstəqil Azərbaycan döv-
lətinə 1994-cü ildə “Əsrin müqa-
viləsi”nin imzalanması ərəfəsində 
nə qədər təhlükəli təzyiqlər oldu... 
Amma Azərbaycan bu təzyiqlərə 
baxmayaraq, öz müstəqilliyini qo-
rudu və bir daha bildirmək istə-
yirəm ki, böyük inkişaf yolu keçdi.
Bəziləri ölkə iqtisadiyyatının neft-
dən çox asılı olduğunu göstərirlər. 
Biz bu kimi fikirlərlə razılaşmırıq. 
İlk növbədə demək istəyirəm ki, 
xalqımızın böyük zəhməti hesabı-
na yaradılmış yanacaq kompleksi 
bu gün və gələcəkdə də Azərbay-
can dövlətinin inkişafı üçün va-
cibdir. Bu, sirr deyil ki, yanacaq 
kompleksi hər bir ölkənin iqtisadi 
təhlükəsizliyini qorumağa xid-
mət edən strateji sahədir. Ölkələr 
var ki, yanacaq resursları yoxdur, 
amma güclü yanacaq kompleksi 
yaratmaq üçün bütün imkanlar-
dan istifadə etməyə üstünlük ve-
rirlər ki, digər ölkələrdən iqtisadi 
cəhətdən asılılıqlarını azaltsınlar.  
Proqnoz hesablamalara görə, 
Azərbaycan hələ xeyli müddət 
dünyanın zəngin neft ehtiyatlarına 
malik olan bir regionu kimi qala-
caqdır. Azərbaycan dövləti tarixin 
ona verdiyi bu şansdan uğurla 
istifadə edir. 2017-ci il sentyabrın 
17-də Azərbaycanın paytaxtı Bakı-
da imzalanmış “XXI əsrin müqa-
viləsi” buna parlaq misaldır.
Azərbaycan Prezidenti İlham Əli-
yev Bakıda “Azəri-Çıraq-Günəşli” 
yataqları üzrə yeni Sazişin imza-
lanması mərasimində demişdir:
“Bu gün imzalanacaq kontraktın 
ölkəmiz üçün çox böyük əhəmiy-
yəti var. “Azəri-Çıraq-Günəşli” 
neft yatağının işlənilməsi 2050-ci 
ilə qədər uzadılır. Yeni imzala-
nacaq kontrakt Azərbaycan üçün 
daha da əlverişlidir, baxmayaraq 
ki, 1994-cü ildə imzalanmış kont-
rakt da bizim maraqlarımızı tam 
təmin edirdi. Bu dəfə isə daha da 
yaxşı şərtlərlə kontrakt imzalanır. 
Bunun bir neçə əsas parametrləri-
ni diqqətinizə çatdırmaq istəyirəm: 
kontrakt imzalanandan sonra ölkə-
mizə xarici investorlar tərəfindən 
3,6 milyard dollar həcmində bonus 
ödəniləcək; SOCAR-ın “AzAÇG” 
şirkəti podratçı kimi kontraktın icra-
sında iştirak edəcək; SOCAR-ın payı 
11,6 faizdən 25 faizə qaldırılır və 
Azərbaycana çatacaq mənfəət nef-
tinin səviyyəsi 75 faiz təşkil edə-
cək. Bunlar əsas şərtlərdir. Əlbəttə 
ki, kontraktın bir çox müddəaları 
var. Əsas şərtlər artıq göstərir ki, 
Azərbaycanın gələcək inkişafı, 
maliyyə imkanlarımızın genişlən-
dirilməsi üçün bu kontraktın çox 
böyük əhəmiyyəti var.
Eyni zamanda, onu qeyd etmə-
liyəm ki, 23 il ərzində kontraktın 
icrası da çox uğurlu idi. Bu illər 
ərzində “Azəri-Çıraq-Günəşli”dən 
436 milyon ton neft hasil edilmiş-
dir. Yaxşı xatırlayıram ki, 1994-cü 
ildə kontrakt imzalananda təxmin 
edilən neft ehtiyatları 511 milyon 
ton müəyyən olunmuşdu. Ancaq 
bugünkü məlumat, - əminəm ki, 
bu, son məlumat deyil, ehtiyatlar 
daha da artacaq, - onu göstərir ki, 
hələ də “Azəri-Çıraq-Günəşli”də 
hasil edilməmiş təxminən 500 mil-
yon ton neft ehtiyatı vardır. Yenə 
də qeyd etmək istəyirəm ki, bu, 
ilkin hesablamalardır. Əminəm ki, 
kontraktın icrası müddətində bu 
rəqəm daha da artacaq”.
Bütün bunlar birmənalı şəkildə söy-
ləməyə əsas verir ki, iqtisadi-siya-
si ədəbiyyatlarda işlədilən “lənətə 
gəlmiş resurslar” (ресурсное 
проклятие), “holland sindromu” 
terminləri güclü neft-qaz sərvətlə-
rinə malik olan respublikamıza şa-
mil edilə bilməz. Postneft dövrü o 
demək deyildir ki, resurs amilinin, 
iqtisadi inkişafın yanacaq komplek-
sinin rolu, nüfuzu azalır.
Azərbaycan müstəqillik əldə et-
dikdən sonra borclanma ilə əlaqə-

dar olaraq bir neçə mərhələdən ke-
çib. Müstəqilliyimizin ilk illərində 
Azərbaycanın maliyyə vəsaiti yox 
idi. Ölkəmizə borc da vermirdilər, 
çünki siyasi, iqtisadi sabitlik təmin 
edilməmişdi, makroiqtisadi göstə-
ricilərimiz aşağı və iqtisadiyyatın 
gəlirlilik dərəcəsi yox dərəcəsində 
idi. Ona görə də ölkədə investisiya 
mühitinin yaxşılaşması, özəl sek-
torun, beynəlxalq iqtisadi münasi-
bətlərin inkişafı ilə bağlı irimiqyas-
lı işlər görüldü. Bütün bunlar öz 
müsbət nəticəsini verdi. Azərbay-
cana investisiya axını başladı, təklif 
edilən layihələrin ən münasibini 
seçmək imkanı yarandı. Bu gün 
Azərbaycan artıq borc alan ölkə-
dən borc verən ölkəyə çevrilib.
Bu zalda əyləşən qonaqlarımız, 
həmkarlarımız yaxşı bilirlər ki, 
dünyanın hər yerində aktual iq-
tisadi-siyasi müzakirələrə səbəb 
olan məsələlərdən biri dövlətin 
borclanması ilə bağlıdır.
Xarici borcun həcminin ÜDM-ə 
nisbəti 20-21 faiz arasında tərəd-
düd edir (2015-ci ildə manatın 
devalvasiyasından sonra). Bu, bir 
çox ölkələrdəki borclanmadan 
dəfələrlə azdır. Neft Fondunun 
və Mərkəzi Bankın kifayət qədər 
valyuta ehtiyatları vardır ki, bu da 
baş verə biləcək risklərin mənfi tə-
sirini azaltmaq üçün yetəri qədər 
güclü mənbədir. Ona görə də əsas 
məsələ ondan ibarətdir ki, alınan 
borc vəsaitlərindən səmərəli isti-
fadə edilməli, strateji, innovasi-
yalı, rəqabətədavamlı iqtisadiy-
yatın qurulmasına xidmət edən 
layihələrə üstünlük verilməlidir.
Bu prinsipial məsələ barədə dövlət 
başçısının mövqeyi müstəqil Azər-
baycanın inkişafı üçün tarixi əhə-
miyyət kəsb edir. “Bəzi hallarda 
Azərbaycanda maliyyə sektorun-
dakı müəyyən konservativ meyil-
lər beynəlxalq maliyyə qurumları 
tərəfindən tənqid edilirdi. Bəzən 
bizə tövsiyə olunurdu ki, inteq-
rasiya meyillərinə daha da sürət-
lə qoşulaq, beynəlxalq ticarət qu-
rumlarına sürətlə inteqrasiya edək. 
Ancaq bizim mövqeyimiz bütün 
zamanlarda çox ehtiyatlı idi. Çün-
ki Azərbaycan iqtisadiyyatı özünü 
təmin edən iqtisadiyyatdır. Bəzi 
başqa ölkələr kimi, biz xarici yar-
dımlardan asılı deyilik. Bizim bö-
yük, zəngin neft-qaz yataqlarımız, 
əlverişli coğrafi mövqeyimiz var. 
Artıq çox müasir və möhkəm ener-
ji və nəqliyyat infrastrukturumuz 
var. Biz neft gəlirlərindən səmərəli 
istifadə etməklə iqtisadiyyatımızı 
böyük dərəcədə şaxələndirə bilmi-
şik və Azərbaycanda iqtisadi artım 
sürəti bunun bariz nümunəsidir. 
Ona görə biz beynəlxalq iqtisadi 
əməkdaşlıq məsələlərinə həmişə öz 
mövqeyimizdən yanaşmışıq. Yenə 
də deyirəm, böhran onu göstərdi 
ki, bu, düzgün seçimdir, düzgün 
yoldur və əminəm ki, biz növbəti 
illərdə də bu yolla gedəcəyik”.
Azərbaycan dövlətinin tarixində 
heç vaxt bu qədər irimiqyaslı iqtisa-
di, sosial layihələr həyata keçirilmə-
yib. Azərbaycan iqtisadiyyatına son 
illərdə cəlb olunan xarici investisi-
yaların həcmi 10 milyardlarla dol-
larla ölçülür. İndi onların quruluşu-
nun da şaxələndirilməsi prosesləri 
ge dir. Qeyri-neft sektoruna ayrılan 
investisiyaların həcmi artır. Belə bir 
dinamika, keyfiyyət dəyişikliyi ilk 
növbədə onu sübut edir ki, ölkə-
mizdə əlverişli investisiya mühiti 
artıq formalaşmışdır. Dünyanın ən 
nüfuzlu, tələbkar reytinq agent-
likləri Azərbaycanın rəqabətqabi-
liyyətliliyini yüksək qiymətlən-
dirirlər. Biz çalışırıq ki, bu hədəflər 
nəinki qorunsun, daha da yüksək 
olsun, investisiyalardan istifadənin 
səmərəlilik göstəriciləri yaxşılaşsın, 
özəl sektorun maliyyə imkanları ge-
nişlənsin. Hər bir layihəyə sistemli 
yanaşılsın, onun iqtisadi, sosial nəti-
cələri qiymətləndirilsin.
Ümumiyyətlə, bir sıra məsələlər 
var ki, onlar həmişə diqqət mərkə-
zində saxlanılmalıdır. Onlardan 
biri dövlətin iqtisadiyyatda rolu, 
tənzimlənmə məsələsidir. Qlobal 
dünya iqtisadiyyatında baş verən 
ziddiyyətli proseslər, iri dövlətlə-
rin bir çox hallarda ÜTT-nin tələb-
lərinə riayət etməməsi, beynəlxalq 

sazişlərin pozulması onu göstərir 
ki, dövlət iqtisadiyyatın tənzim-
lənməsində öz rolunu azaltmama-
lıdır. Bazar prinsipləri fetişləşdi-
rilməməlidir, açıq iqtisadiyyatın 
həddi olmalıdır. Vaşinqton konsen-
susuna ilk növbədə milli maraqla-
rın qorunması baxımından yana-
şılmalıdır. Qlobal risklərin artdığı 
şəraitdə daxili tələbatın stimullaş-
dırılmasına diqqət artırılmalıdır.
Son 15 ildə isə ölkə iqtisadiyyatı-
nın neft sənayesi ilə yanaşı, daya-
nıqlı inkişafının təmin edilməsi 
üçün aparılan dövlət siyasəti, re-
gionların sosial-iqtisadi inkişafı-
na dair Dövlət Proqramlarının ic-
rası ölkədə qeyri-neft sahələrinin, 
xüsusilə, emal sənayesinin dina-
mik inkişafı üçün zəmin yaradıb. 
Hazırda yeni məhsul növlərinin 
istehsalı, innovasiya xarakterli tex-
nologiyaların tətbiqi, yeni müasir 
müəssisələrin istifadəyə verilmə-
si sənayenin inkişaf imkanlarını 
xeyli genişləndirib ki, bu da ixrac 
potensialının artırılması, keyfiy-
yətli həyat göstəricilərinin yaxşı-
laşdırılması üçün möhkəm əsaslar 
deməkdir.
Bəzən belə fikir səsləndirilir ki, 
azad bazar münasibətləri şəraitin-
də heç bir sənaye siyasətinə ehti-
yac yoxdur. Guya, bazar hər şeyi 
həll edir. Dünya maliyyə böhranı, 
qlobal iqtisadi sarsıntılar göstərdi 
ki, bu kimi köhnəlmiş nəzəriyyələr, 
baxışlar bugünkü qloballaşan dün-
yada öz efektini vermir. Ona görə 
də Azərbaycan dövləti müstəqilli-
yini qorumaq, iqtisadi təhlükəsizli-
yini təmin etmək üçün təkmil səna-
ye siyasətinin həyata keçirilməsini 
ön plana çəkmişdir.
Təbii ki, həyata keçirilən müvafiq 
proqramlara uyğun olaraq növbəti 
illərdə yerli xammal resursları ba-
zasına əsaslanan yeni müəssisələr 
işə salınacaq, iqtisadiyyatın struk-
turunun şaxələnməsi istiqamətin-
də ciddi addımlar atılacaq, müasir 
maşınqayırma zavodları tikilib isti-
fadəyə veriləcək, texnoparkların ya-
radılması, regionlarda kənd təsər-
rüfatı, onun xammalına əsaslanan 
emal müəssisələrinin işə salınması 
və digər bu kimi tədbirlər sənaye-
nin strukturunun təkmilləşdirilmə-
si prosesini sürətləndirəcəkdir.
Dünya təcrübəsi sübut edir ki, sə-
nayenin keyfiyyətli inkişafı yeni 
iş yerləri, yüksək əməkhaqqı, ix-
tisaslı kadrların rolunun artma-
sı, cəmiyyətin keyfiyyətli inkişafı 
deməkdir ki, bütün bunlar da bir 
daha sübut edir ki, səmərəli səna-
ye siyasəti milli iqtisadiyyatımı-
zın qlobal risklərə daha davamlı 
olmasının vacib prinsiplərindən 
biridir. Ona görə də Azərbaycan 
dövləti rəqabətədavamlı məhsul 
istehsalını artırmaq, innovasiyalı 
iqtisadiyyat qurmaq, yeni bazar-
lara çıxmaq, bütövlükdə, biznesin 
idarə edilməsi, investisiya mühiti-
nin daha da yaxşılaşdırılması, yeni 
iqtisadi təfəkkürün formalaşması 
kimi məsələlərə daha çox diqqət 
verilməsini zəruri hesab edir. 
Bununla yanaşı, ölkəmizin iqtisadiy-
yatının dinamik və keyfiyyətli inki-
şafını təmin edəcək aşağıdakı strateji 
hədəfləri qeyd etmək istərdim:
Azərbaycan özünün ərzaq təh-
lükəsizliyini təmin etmək iqtida-
rına malikdir; Azərbaycan özü-
nün enerji təhlükəsizliyini təmin 
etməklə yanaşı, Avropanın enerji 
təhlükəsizliyini təmin etmək və-
zifələrinin yerinə yetirilməsinə öz 
dəstəyini verir; Azərbaycan qaz, 
enerji ixrac edən dövlətə çevrilir;
Azərbaycan Qədim İpək Yolunun 
bərpası layihəsində fəal iştirak 
edən dövlətdir. Bu dünya miqyas-
lı nəqliyyat dəhlizində Azərbayca-
nın fəal iştirakı ölkəmiz üçün da-
imi kapital, daimi gəlir mənbəyi, 
daimi siyasi nüfuzdur.
Müasir Azərbaycan dövlətlətinin 
məqsədi müstəqil iqtisadi siyasət 
yeritməklə güclü iqtisadiyyat ya-
ratmaq, ölkənin strateji resursu sa-
yılan insan kapitalından səmərəli 
istifadə etmək, əhalinin keyfiyyət-
li həyat səviyyəsinə nail olmaqdır. 
Azərbaycan dövləti, xalqımız bu 
şərəfli və məsuliyyətli məqsədi 
həyata keçirmək üçün bütün im-
kanlara malikdir.

12-18 oktyabr 2017-ci ill

Milli Məclisin İqtisadi siyasət, sənaye və sahibkarlıq  komitəsinin sədri, 
Azərbaycan İqtisadçılar İttifaqının sədri, Beynəlxalq İqtisadçılar İttifaqının vitse-prezidenti,
akademik Ziyad Səmədzadənin Azərbaycan İqtisadçılar İttifaqı və Azərbaycan Respublikasının 
Auditorlar Palatasının birgə təşkilatçılığı ilə 2017-ci ilin 21-23 sentyabr tarixlərində “Azərbaycan 
iqtisadiyyatının strateji yol xəritəsi: hesabatlılıq və şəffaflıq problemləri” mövzusunda keçirilmiş 

beynəlxalq elmi-praktik konfransda çıxışı (Konfrans 6-7-ci səhifələrdə geniş işıqlandırılıb)

“Bu günə kimi cəmiyyətimiz 
tə rə findən 2 milyon nəfər əhali 
yaşayan, 370 yaşayış məntə qə-
sini birləşdirən, uzunluğu 1030 
kilometr olan 56 layihənin icrası 
uğurla başa çatdırılıb”. 
Bunu “Azəravtoyol” Açıq Səhm-
dar Cəmiyyətinin sədri Saleh 
Məmmədov Azərbaycan Respub-
likasının Prezidenti İlham Əliye-
vin sədrliyi ilə Nazirlər Kabine-
tinin 2017-ci ilin doqquz ayının 
sosial-iqtisadi inkişafının yekun-
larına və qarşıda duran vəzifələrə 
həsr olunmuş iclasıda  demişdir.
Onun sözlərinə görə, dövlət baş-
çısının 2015-ci il 28 dekabr tarixli 
Sərəncamı Azərbaycanın avtomo-

bil yolları təsərrüfatında qarşıya 
çıxan iqtisadi və texniki məsələlə-
rin daha çevik həllinə güclü təkan 
verib. “Azəravtoyol” Açıq Səhmdar 
Cəmiyyəti tərəfindən respublika-
nın ümumi istifadədə olan 17 min 
500 kilometr avtomobil yollarına, 
Bakı şəhərinin 1600 kilometr uzun-
luğunda küçə və prospektlərinə, 
eləcə də bu yollar üzərində yerləşən 
1400-dən çox yol ötürücüsü, körpü 
və tunellərə xidmət göstərilir.
S.Məmmədov demişdir ki, Cocuq 
Mərcanlı kəndinə gedən 9 kilo-
metr uzunluğunda yolun bərpası 
ilə bağlı 2017-ci il 10 fevral tarixli 
Sərəncamınız uğurla yerinə yetiri-
lib və iyunun 14-də Sizin iştirakı-
nızla yolun açılış mərasimi keçi-
rilib. Tapşırığınıza uyğun olaraq, 
bu istiqamətdə Bəhramtəpə-Hora-
diz-Mincivan magistral avtomobil 
yolunun 64 kilometrlik hissəsinin 
bərpası işləri də sürətlə davam 
etdirilir və cari ilin sonunda başa 
çatdırılacaq. Şimal-Cənub dəhlizi 
üzrə Gəndob qəsəbəsindən Rusi-
ya Federasiyası ilə dövlət sərhə-
dinədək olan 69 kilometr hissənin, 
həmçinin uzunluğu 204 kilometr 
təşkil edən Ələt-Astara-İran İslam 
Respublikası ilə dövlət sərhədi 
avtomobil yolunun dörd hərəkət 

zolaqlı olmaqla tikintisi 2018-ci 
ildə, Şərq-Qərb istiqamətində 
İpək Yolunun Gəncə şəhərindən 
keçməklə Gürcüstan ilə dövlət 
sərhədinədək qalan 130 kilometr-
lik hissəsinin dörd hərəkət zolaqlı 
olmaqla 2020-ci ilədək və Bakı-Şa-
maxı-Yevlax magistral avtomobil 
yolunun 101 kilometr hissəsinin 
iki hərəkət zolağı əlavə edilmək-
lə yenidən qurulması işlərinin isə 
cari ilin sonunadək başa çatdırıl-
ması nəzərdə tutulub.
İşsizliyin aradan qaldırılması is-
tiqamətində 2016-cı ildə Cəmiyyə-
timizdə 2300 yeni iş yeri yaradılıb, 
bu iş yerlərinə əksəriyyəti məcbu-
ri köçkün və qaçqınlardan ibarət 
olan vətəndaşlar qəbul edilib ki, 
bu gün də onlar əmək fəaliyyətlə-
rini uğurla davam etdirirlər.
Buna misal olaraq Yusif Səfərov 
küçəsinə paralel, şəhər mərkəzinə 
doğru salınan yeni yolu, həmçi-
nin Bakı şəhərinə daxil olmadan 
Sumqayıt şəhərindən keçməklə 
Abşeron yarımadasının şimal və 
şimal-şərq hissəsində yerləşən 
qəsəbələrə çıxışı təmin edən də-
nizkənarı Novxanı-Pirşağı yolu-
nu göstərmək olar. Bu çərçivədə 
aidiyyəti qurumlarla birgə işləri-
miz uğurla davam etdirilir.

Bunu Bakı Nəqliyyat Agentliyi-
nin baş direktoru Vüsal Kərimli 
Azərbaycan Respublikasının Pre-
zidenti İlham Əliyevin sədrliyi ilə 
Nazirlər Kabinetinin 2017-ci ilin 
doqquz ayının sosial-iqtisadi in-
kişafının yekunlarına və qarşıda 
duran vəzifələrə həsr olunmuş ic-
lasıda  demişdir.
Onun sözlərinə görə, ictimai nəq-
liyyat üzrə aparılmış təhlillər nə-
ticəsində Bakı şəhərinin avtobus 
marşrut xətlərində təkrarlanma-
ların mövcud olması aşkarlanıb. 
Şəhər və şəhərsalmaya uyğun ol-
mayan xətlər optimallaşdırılmış, 
daşıyıcıların sayı 57-dən 48-ə, 
marşrut xətlərinin sayı isə 157-dən 
150-yə endirilib. Bu istiqamətdə iş-
lər davam etdiriləcəkdir.
48 daşıyıcıya məxsus istehsalat ba-
zası təhlil edilib və əksəriyyətinin 
qaraj və maddi texniki bazasının 
müasir tələblərə uyğun olmadığı 
müəyyənləşib. Agentlik tərəfin-
dən qoyulmuş tələblər nəticəsində 
daşıyıcı şirkətlər 5 yeni istehsalat 
bazası (qaraj) təşkil edib, 25 ədəd 
yeni avtobus alıb, 800-dən çox av-
tobusu isə təmir etmişlər.
V.Kərimli demişdir ki, hazırda 
şəhərdə sərnişindaşıma təyinatlı 

2124 avtobusdan 468-nin istehsal 
ili 5 ilə qədər, 1577 ədədinin is-
tehsal ili 6-10 il arası, 79 ədədinin 
istehsal ili isə 10 ildən çoxdur. Bir 
avtobusun bir dəfəyə orta hesabla 
70-80 sərnişin daşıdığını nəzərə al-
saq, təhlükəsiz və keyfiyyətli sər-
nişindaşıma üçün Bakı şəhərində 
fəaliyyət göstərən avtobusların 50 
faizinin mərhələlərlə yenilənməsi 
zərurəti var.
Bakı Şəhər İcra Hakimiyyətinin 
tərkibində yaradılan “BakuBus” 
Məhdud Məsuliyyətli Cəmiyyətə 
məxsus 300, digər daşıyıcılara 
məxsus 150, ümumilikdə, 450 av-
tobusda, həmçinin hava limanı 
ekspress xəttində və Bakı metro-
politenində də gediş haqqı vahid 
ödəmə kartı ilə həyata keçirilir.
Paytaxtımızın mərkəzi hissələrin-

də sərnişin-piyada təhlükəsizliyini 
təmin etmək məqsədilə 1100 ədəd 
piyada keçidinin monitorinqi apa-
rılıb, bunlardan 398-nin yenidən 
planlaşdırılaraq salınması nəzərdə 
tutulur. 
Eyni zamanda, şəhərin ən çox tı-
xac yaranan, nəqliyyatın hərəkə-
tini çətinləşdirən ərazilərinin ilkin 
təhlilləri aparılıb, problemdən 
çıxış yolları elmi-texniki cəhətdən 
araşdırılıb. 74 yol kəsişməsində, 
Tbilisi prospektində dörd əsas 
kəsişmədə, Şərifzadə küçəsində, 
Heydər məscidi qarşısında, üçün-
cü mikrorayon dairəsində, Hə-
sənoğlu-Təbriz küçələrinin kəsiş-
məsində nəqliyyat problemlərinin 
aradan qaldırılması, “20 Yanvar” 
dairəsində nəqliyyat axını və sər-
nişin-piyada təhlükəsizliyinin ya-
xşılaşdırılması üzrə az investisi-
ya tələb edən layihələr, habelə 17 
ədəd yerüstü keçidin tikilməsi ilə 
bağlı təkliflər hazırlanıb.
Saytın “Avtobuslar” bölməsində 
istənilən marşrutun nömrəsini 
seç məklə onun getdiyi yol, əsas 
da yanacaqlar və xəttin uzunluğu, 
“Yollarda vəziyyət” bölməsində 
paytaxt yollarındakı sıxlıq barədə 
məlumat almaq mümkündür. 

Avqust ayında dövriy-
yədə olan nağd pullar 
113,3 milyon manat ar-
taraq sentyabr ayının 
1-nə 7 milyard 592,9 
milyon manata çatıb.
Mərkəzi Bankın statis-
tikasına əsasən, döv-
riyyədə olan nağd pul 
kütləsinin pul bazasına 
nisbəti 71,2%-ə qalxıb. 

Avqustun əvvəlində 
bu nisbət 69,8% idi.
10 milyard 660,6 mil-
yon manatlıq pul ba-

zasının 8 milyard 468,4 
milyon manatını ma-
natla pul bazası təşkil 
edib.
Pul bazasına daxil 
olan məcburi ehtiyat-
lar 142,8 milyon ma-
natdan 140,7 milyon 
manata düşüb.
Pul bazası dedikdə 
pul kütləsinin Mərkə-

zi Bank tərəfindən qısa 
müddət ərzində də-
yişdirilə bilən hissəsi 
nəzərdə tutulur. Pul 
bazasının tərkibinə 
dövriyyədə olan nağd 
pul və bank ehtiyatları 
(kommersiya bankları-
nın Mərkəzi Bankdakı 
müxbir hesablarının 
qalıqları) daxildir.

2017-ci ilin avqust 
ayında Azərbaycanda 
cəmi ödəniş kartlarının 
sayı 33 min ədəd arta-
raq 5 milyon 597 min 
ədədə çatıb.
Mərkəzi Bankın sta-
tistikasına əsasən, 
avqustda sosial kartlar 
18 min ədəd azalaraq 
2 milyon 515 min ədə-
də, əməkhaqqı kartları 
14 min ədəd artaraq 1 

milyon 744 min  ədədə, 
kredit kartları 10 min 
ədəd artaraq 577 min 
ədədə qalxıb. Digər de-
bet kartları isə 27 min 
ədəd artaraq 761 min 
ədədə düşüb. Qeyd 
edək ki, kredit kartları 
30 ay azalmadan sonra 
iyuldan artmağa başla-
yıb. Belə ki, kredit kart-
larının sayı 2015-ci ilin 
yanvarında 1 milyon 

322 min ədədə çatdıq-
dan sonra azalırdı. İyul-
da kredit kartları 5 min 
ədəd artaraq 567 min 
ədədə çatmışdı.

92%-i NAĞD 
ƏMƏLİYYATDIR

İyulda ödəniş kartları 
ilə 1 milyard 240 mil-
yon manatlıq əməliyyat 
aparılıb. 
Ölkədaxili əməliyyat-
lardan 962 milyon 
ma natını nağd pulun 
çıxarılması, 97 milyon 
ma natını nağdsız ödə-
nişlər təşkil edib.

Azərbaycanda fəaliy-
yət göstərən kommer-
siya banklarının xarici 
öhdəliklərinin ümumi 
həcmi 2017-ci il sent-
yabr ayının 1-nə 6 mil-
yard 428,3 milyon ma-
nat təşkil edib.
Azərbaycan Mərkəzi 
Bankının statistikasına 

görə, bu, avqustun 1-nə 
olan göstərici ilə müqa-
yisədə 462,7 milyon ma-
nat və ya 6,71% azdır. 
Keçən ilin analoji döv-
rü ilə müqayisədə 
kom mersiya bankları-
nın xarici öhdəlikləri 
31,3 milyon manat və 
ya 0,48% azalıb.

“Kredit zəmanəti mexanizmi-
nin mikromaliyyə təşkilatları-
nın, o cümlədən bank olmayan 
kredit təşkilatlarının müştə-
rilərinə şamil edilməsi məqsə-
dəuyğun olardı”.
 Bunu Bakıda keçirilən “Mikro-
maliyyənin gələcəyi: çətinliklər 
və imkanlar” adlı konfransda 
Azərbaycan Mikromaliyyə As-

sosiasiyasının İcraçı direktoru 
Jalə Hacıyeva bildirib.
 “Düşünürük ki, yaradılmaqda 
olan kredit zəmanəti mexaniz-
minin kənd yerlərinin kredit-
ləşməsində və yeni iş yerləri-
nin yaradılmasında mühüm rol 
oynayan bank olmayan kredit 
təşkilatlarının (BOKT) və kre-
dit ittifaqlarının müştərilərinə 

şamil edilməsi maliyyə bazarın-
da ədalətli rəqabətin təşviqinə 
müsbət təsir edə bilər”, - o de-
yib. Prezidentin sərəncamına 
əsasən yaradılan Kredit Zə-
manəti Fondu sahibkarların 
banklardan aldığı kreditlərə 
zəmanət verəcək və faizlərin 
bir hissəsini subsidiyalaşdıra-
caqdır.

UNEC Azərbaycan Respublikası 
Təhsil Nazirliyinin rəsmi dəstəyi ilə 
təşkil olunan XI Azərbaycan Bey-
nəlxalq Təhsil (“Education 2017”) 
sərgisində təmsil olunub. “İnsan 
kapitalı sərvətimizdir” devizi al-
tında keçirilən sərgidə UNEC-in 
rektoru, professor Ədalət Muradov 
sərgiyə qatılan təhsil naziri Mikayıl 
Cabbarovu universitetin stendi ilə 
tanış edərək tətbiq edilən yenilik-
lərdən danışıb.
Ziyarətçilərin böyük marağına sə-
bəb olan sərgidə onlara UNEC-in 
ikili diplom  və mübadilə proq-
ramları, 4 dildə təhsil, xüsusi və 
adlı təqaüdləri, İnnovativ Biznes 
İnkubatoru haqda ətraflı məlumat 
verilib. Sərgiyə baxış keçirənlər 

daha çox MBA proqramı, Bey-
nəlxalq Magistratura və Doktoran-
tura Mərkəzi, Beynəlxalq İqtisa-
diyyat Məktəbi, Distant, qiyabi və 
əlavə təhsil mərkəzinə 
qəbulla bağlı suallar ün-
vanlayıblar.
Üç gün davam edən sər-
gidə zəngin məlumatla-
rı və kreativ dizaynı ilə 
seçilən UNEC-in sten-
di “Ən orijinal stend” 
nominasiyasının qalibi 
olub.
Sərgidə UNEC-in III 
kurs tələbəsi, Yaradı-
cılıq Mərkəzinin üzvü 
Aslan Əzimzadə mahnı 
ifa edib. UNEC-in mə-

zunu Ramin Bayramov iştirakçıla-
ra “Mənim gələcək peşəm və ona 
aparan yol” mövzusunda seminar 
keçib.

Bu ilin ilk 9 ayı ərzində 
Azərbaycan Respub-
likasının qeyri-neft ix-

racı 1 milyard 69 mil-
yon ABŞ dolları təşkil 
edib. Bu, ötən ilin eyni 

dövrü ilə müqayisədə 
təxminən 30 faiz artım 
deməkdir. Qeyri-neft 
ix racının sürətlə art ma-
sı ölkədə aparılan əha-
təli iqtisadi islahatla rın 
birbaşa nəticəsidir.
Bu barədə İqtisadi İs la-
hatların Təhlili və Kom-
munikasiya Mərkəzi nin  
icraçı direk to ru Vü sal 
Qasımlı deyib. "Doqquz 
ayda 1582 şirkət bi-
lavasitə qeyri- neft ix-
racına cəlb edilib. Bu 
da keçən ilin mü vafiq 

dövrü ilə mü qa yisədə 
daha çox şir kət lərin ix-
rac həcmini artırması 
ilə əlaqədardır. İxrac da 
sə naye məhsulları, o 
cüm lədən polad, alü mi-
nium, polietilen, plas tik 
məmulatlardan ha zır-
la mış məhsullar, ey ni 
zamanda, kənd tə sər-
rü fatı məhsulları  ilk on-
luqdadır. Bu müd dətdə 
ölkədən ix rac  olu nan 
po midorun ümu mi də-
yəri 128 mln. ABŞ dol-
larından çoxdur.

Bu ilin yanvar-avqust aylarında Azərbaycan Res-
publikasının hüquqi və fiziki şəxsləri dünyanın 
180 ölkəsindəki tərəfdaşları ilə ticarət əməliyyat-
ları həyata keçirib, 110 ölkəyə məhsul ixrac edi-
lib, 173 ölkədən isə məhsul idxal olunub.
Dövlət Statistika Komitəsindən bildiriblər ki, 
gömrük orqanlarında qeydiyyatı aparılmış, la-
kin gömrük rəsmiləşdirilməsi tam başa çatdırıl-
mamış ixrac olunan xam neft və təbii qazın sta-
tistik qiymətləndirilmiş dəyəri nəzərə alınmaqla 
2017-ci ilin yanvar-avqust aylarında xarici ticarət 
dövriyyəsi 15021,2 milyon ABŞ dolları, o cümlə-
dən ixracın dəyəri 9720,4 milyon dollar, idxalın 
dəyəri 5300,8 milyon dollar təşkil edib, nəticədə 
4419,6 milyon dollarlıq müsbət ticarət saldosu 
yaranıb.
2016-cı ilin yanvar-avqust ayları ilə müqayisədə 
xarici ticarət dövriyyəsi faktiki qiymətlərlə 7,0 
faiz artıb, real ifadədə isə 13,3 faiz, o cümlədən 
ixrac 8,9 faiz, idxal 20,0 faiz azalıb.
Ticarət dövriyyəsinin 35,7 faizi Avropa İttifaqı 
ölkələri, 13,2 faizi MDB üzvü dövlətləri, 51,1 fa-
izi isə dünyanın digər ölkələrinin payına düşüb. 
İxracın dəyərinin 21,4 faizi İtaliyaya, 14,2 faizi 

Türkiyəyə, 6,0 faizi Çinə, 5,1 faizi Rusiyaya, 4,7 
faizi Gürcüstana, 4,4 faizi Çexiyaya, 4,2 faizi İsra-
ilə, 3,8 faizi Hindistana, hər biri 3,7 faiz olmaqla 
Tayvan (Çinin əyaləti), Almaniya və Portuqaliya-
ya, 3,4 faizi Kanadaya, qalan 21,7 faizi isə digər 
ölkələrə göndərilmiş məhsullar əsasında forma-
laşıb.
İdxal olunmuş məhsulların dəyərinin 17,2 faizi 
Rusiyanın, 15,3 faizi Türkiyənin, 10,0 faizi Çinin, 
7,8 faizi ABŞ-ın, 4,7 faizi Almaniyanın, 4,4 faizi 
Ukraynanın, 3,9 faizi İtaliyanın, hər biri 3,0 faiz 
olmaqla İran və Birləşmiş Krallığın, 2,8 faizi Bra-
ziliyanın, 2,2 faizi Norveçin, 1,7 faizi Fransanın, 
24,0 faizi isə digər ölkələrin payına düşüb.

Yazı Azərbaycan Respublikasının Prezidenti yanında Kütləvi İnformasiya Vasitələrinin İnkişafına Dövlət Dəstəyi Fondu 
tərəfindən maliyyələşdirilən “Regionların sosial-iqtisadi inkişafının təşviq edilməsi” layihəsi çərçivəsində çap olunub.

Artıq 24 ildir ki, Füzuli rayonu 
ərazisinin bir hissəsi işğal altın-
dadır. Lakin buna baxmayaraq, 
doğma yurd yerlərini heç kəs 
tərk etməyib, əksinə hər yanı 
coşğu və qələbəlik bürüyüb. 
Vaxtilə füzulililər yağı düşmən 
qarşısında 5 il canlı sipər çək-
miş, silahlı erməni quldurları-
nın basqı və həmlələrinə igidlik-
lə, hünərlə sinə gərmişlər. Lakin 
sovet dövlətinin süqutu və bu 
zaman Azərbaycana rəhbərlik 
edən şəxslərin kobud səhvi və 
xəyanətkar hərəkətləri ölkəni 
başdan-başa xaos, anarxiya və 
özbaşınalıq girdabına atdı və 
bunun nəticəsində Füzuli ra-
yonu işğal olundu. Yalnız ulu 
öndər Heydər Əliyev ölkəyə 
prezident seçildikdən sonra 
Füzulinin üzünə günəş doğdu. 
1993-cü ilin oktyabr ayında tam 
işğala məruz qalmış Füzuli rayo-
nunun ərazisinin azad edilmə-
si uğrunda ölüm-itim savaşına 
başlandı və bu savaşda füzuli-
lilər böyük şücaət və qəhrəman-
lıq göstərərək, 1994-cü ilin ilk 
günlərində 22 yaşayış məntəqə-
sini düşmən tapdağından tama-
milə azad edə bildilər. Horadiz 
qəsəbəsi və Araz boyunca yer-
ləşən yaşayış məntəqələri 4 aylıq 
işğaldan sonra geri qaytarıldı. 

Elə o vaxtdan başlayaraq dağı-
dılmış, viran edilmiş kəndlər, 
sosial obyektlər, təsərrüfat-
lar sürətlə bərpa olunmağa və 
əhali doğma yurd-yuvalarına 
dönməyə başladı. Bununla fü-
zulililər tarixə hünər və qəhrə-
manlıq səhifəsi yazdılar. 2004-
cü ildən cənab Prezident İlham 
Əliyevin sərəncamları ilə qısa 
müddətdə rayon ərazisində 11 
Qayıdış, 5 Zobucaq qəsəbəsi 
salındı. Hazırda həmin qəsə-
bələrdə 20 min nəfərdən ar-
tıq rayon sakini məskunlaşıb. 
Füzulidə yeni qəsəbələrin sa-
lınması, Horadizə şəhər statu-
sunun verilməsi, sosial obyekt-
lərin müasir tələblərə uyğun 
şəkildə qurulması rayonun si-
masını köklü şəkildə dəyişib.
Ölkə başçısının sərəncamlarına 
və tapşırıqlarına uyğun olaraq, 
yeni qəsəbələrdə məskunlaş-
mış əhalinin elektrik enerjisi, 
qazı, suyu, yol və digər ehtiyac-
ları yüksək səviyyədə ödənilib. 
Rayondan kənarda yaşayan 
məcburi köçkünlər də hər cür 
dövlət təminatı ilə əhatə olu-
nub. Onlara çörək pulu, işıq, 
qaz, su və təsərrüfatla bağlı 
güzəştlər çərçivəsində hər il 40 
milyon manatdan çox yardım 
göstərilir. Tikinti-quruculuq və 

abadlıq işləri, güzəştli kreditlər, 
kənd təsərrüfatı subsidiyaları 
və digər yardımlar əlavə edil-
məklə dövlət tərəfindən Füzuli 
əhalisinə hər cür dəstək və yar-
dım göstərilir. Görülən işlər, 
həyata keçirilən tədbirlər əha-
linin əhval-ruhiyyəsinə müs-
bət təsir göstərir, necə deyərlər, 
onlara qol-qanad verir. Son 13 
il ərzində Prezident İlham Əli-
yevin rəhbərliyi ilə həyata keçi-
rilən regional proqramların ic-
rası nəticəsində Füzuli rayonu 
üzrə nəzərdə tutulan tədbirlə-
rin hamısı yerinə yetirilmişdir.
2010-cu ildə Müalicə Diaqnos-
tika Mərkəzi tikilib istifadəyə 
verilmiş, Horadiz qəsəbəsində 
Olimpiya İdman Kompleksi, 
Muğam Mərkəzi öz qapıları-
nı sakinlərin üzünə açmışdır. 
Dövlət Proqramları çərçivə-
sində son 5 ildə Füzuli rayonu 
bütün sahələrdə inkişaf və yük-
səliş yoluna çıxmışdır. Bu gün 
rayon mərkəzi sayılan Horadizi 
tanımaq olmur. Şəhər gözəllə-
şib, müasirləşib, demək olar ki, 
tanınmaz dərəcədə dəyişib.
Son 5 ildə cənab Prezident İl-
ham Əliyev Füzuliyə iki dəfə 
səfər etmiş, rayonun sosial-iqti-
sadi inkişafının sürətləndirilmə-
sinə dair əlavə tədbirlər haqqın-
da sərəncamlar imzalamışdır. 
Dövlət başçısı 2012-ci dekabrın 
11-də rayona səfəri zamanı Ho-
radiz şəhərində Mədəniyyət 
evinin, Heydər Əliyev Mərkəzi-
nin, Gənclər Mərkəzinin, 2 saylı 
tam orta məktəbin, YAP rayon 
təşkilatı inzibati binasının, Hey-
dər Əliyev parkının, Dəmiryo-
lu Vağzalının, Soyuducu An-
bar Kompleksinin, Su Elektrik 
Stansiyasının açılışını etmişdir.
2013-cü ildə Polis və Təhsil şö-
bələrinin, MTN-in rayon şöbəsi-
nin binaları tikilib istifadəyə 
ve rilmişdir. 2014-cü ilin avqust 
ayının 28-də Füzuliyə növbəti 

səfəri zamanı Prezident İlham 
Əliyev Horadiz şəhərinin ən yük-
sək nöqtəsində, 10 hektar əra  zidə 
yaradılan Bayraq Meydanının, 
Boulinq zalının, tikiş fabrikinin, 
Füzuli RİH-nin inzibati binası-
nın, uşaq bağçasının, Tarix-Di-
yarşünaslıq muzeyinin, Horadiz 
şəhərində işğal dövründə yan-
dırılmış və dağıdılmış 227 fərdi 
evin və kommunal binanın, Qəh-
rəmanlar parkının, bir neçə yaşa-
yış məntəqəsini birləşdirən avto-
mobil yolunun açılışında iş tirak 
etmişdir. Bu obyektlərin açıl ması 
Füzuli rayonunun işğaldan azad 
olunmasının təntənəsi olmaqla 
rayonun tarixinə yeni səhifə yaz-
mışdır. Bu, dövlətimizin gücünü, 
qüdrətini göstərir və düşmənə 
açıq mesaj verir ki, torpaqları-
mızı tərk edib getsinlər, bunun 
başqa alternativi yoxdur, tez-gec 
biz özümüz bu missiyanı şə rəflə, 
ləyaqətlə yerinə yetirəcəyik.
İşğal dövründə dağıdılmış və 
yandırılmış evlər mərhələli şə-
kildə yenidən bərpa olunur. Son 
dövrdə Alxanlı kəndində 50, 
Əhmədalılar kəndində isə 25 ev 
bərpa olunaraq sahiblərinin ixti-
yarına verilib. Artıq evləri bərpa 
olunan ailələr öz isti ocaqlarına 
qayıtmış, uzun müddət çəkdik-
ləri intizara son qoyulmuşdur.
Horadiz şəhərində işğal döv-
ründə dağıdılmış 5 küçə ye-
nidən bərpa olunmuşdur. 
Şəhərdə geniş yaşıllıq zolaqları 
yaradılmış, həmişəyaşıl ağac-
lar əkilmiş, park və xiyabanlar 
salınmışdır. Rayon ərazisində 
20 mindən çox çinar, Türkiyə 
və İtaliyadan gətirilmiş 3,5 min 
ədəd leylandra, 10 min ədəd 
eldar şamı, 25 min ədəd deko-
rativ kol, ümumilikdə 100 minə 
yaxın müxtəlif ağac və dekora-
tiv kol əkilmişdir. Həmin əra-
zilərdə səliqə-sahman yaradıl-
mış, abadlıq işləri görülmüş, 
suvarma sistemi və digər inf-

rastruktur qurulmuşdur.
Dövlət başçısının sərəncamı ilə 
25 min əhalinin yaşadığı 8 yaşa-
yış məntəqəsini birləşdirən 60 
kilometr uzunluğunda avtomo-
bil yolları yenidən qurulmuşdur. 
Hazırda 1-ci və 11-ci Qayıdış 
qəsəbələrini birləşdirən 25 kilo-
metrlik yolun tikintisi davam et-
dirilir. Dövlət Proqramına uyğun 
olaraq son dövrdə rayonun 37 
yaşayış məntəqəsi təbii qazla tə-
min olunub. Hazırda qaz çəkilişi 
davam etdirilir. Bu günlərdə 4-cü 
və 5-ci Qayıdış qəsəbələri təbii 
qazla təmin olunacaq. Bununla 
da rayonun 39 yaşayış məntəqə-
sinin hamısının qazlaşdırılması  
təmin ediləcək. Son 4 ildə Araz, 
Zəngər, Qarabağ, Gecəgözlü 
yatağı, Qazaxlılar kənd və 4-cü 
Qayıdış qəsəbəsində tam orta 
məktəb binaları tikilib istifadəyə 
verilmişdir. Əhmədbəyli kəndin-
də 340 şagird yerlik musiqi təma-
yüllü gimnaziya istifadəyə hazır-
dır. Son 10 ildə 3860 şagird yerlik 
23 yeni məktəb binası tikilmiş, 
2180 şagird yerlik 12 məktəb bi-
nası ilə əsaslı təmir olunmuşdur.
Heydər Əliyev Fondunun maliy-
yə dəstəyi ilə Füzuli rayonunda 
bir sıra layihələr reallaşdırılıb. 
Fondun rəhbəri, Azərbaycan Res-
publikasının Birinci Vitse-prezi-
denti Mehriban xanımın diqqət 
və qayğısı hər yerdə hiss olunur.
2012-ci ildə Mehriban xanımın 
bilavasitə təşəbbüsü ilə Hora-
diz şəhərində 240 şagird yeri 
olan ikimərtəbəli, müasir mək-
təb binası tikilib istifadəyə ve-
rilib. Heydər Əliyev Fondunun 
dəstəyi  başqa sahələrdə də 
özünü göstərir. Belə ki, 2014-cü 
ildə Heydər Əliyev Fondunun 
maliyyə dəstəyi ilə Horadiz şə-
hərində 100 çarpayılıq, 2015-ci 
ildə Bala Bəhmənli kəndində 
60 çarpayılıq ikimərtəbəli uşaq 
bağ çası-körpələr evi tikilərə, öz 
qapılarını fidan balaların üzünə 

açmışdır. Heydər Əliyev Fon-
du füzulililərin bir arzusunu da 
gerçəkləşdirib. Belə ki, Horadiz 
şəhərində yeni salınmış Gənclər 
prospektində bölgənin tarixi keç-
mişini, maddi-mədəniyyət nü-
munələrini özündə əks etdirən 
Tarix-Diyarşünaslıq muzeyi tiki-
lib istifadəyə verilib. Bunlar Hey-
dər Əliyev Fondunun Füzuli ra-
yonu ərazisində həyata keçirdiyi 
iri layihələrdir. Bununla bərabər, 
son illər ərzində fond tərəfindən 
işğaldan azad olunmuş ərazilər-
də onlarla müxtəlif layihələr re-
allaşdırılıb.
Hazırda Füzulinin işğaldan azad 
olunmuş ərazilərində 65 min-
dən çox əhali yaşayır, Füzulidən 
olan 55 min məcburi köçkün isə 
respublikanın 50-dən çox şəhər 
və rayonunda məskunlaşıb. 
Ölkəmizdə həyata keçirilən iri-
miqyaslı sosial-iqtisadi inkişaf 
proqramları nəticəsində Füzuli-
nin işğaldan azad olan kənd və 
qəsəbələri əsl tikinti-quruculuq 
meydanına çevrilib, yeni isteh-
sal və emal müəssisələri açılıb, 
kənd təsərrüfatında yüksək in-
kişaf tempi əldə olunub.
Hazırda Horadiz şəhərində 
Statistika və Kənd Təsərrüfatı 
İdarələri, Səfərbərlik və Hərbi 
xidmətə çağırış üzrə Dövlət Xid-
mətinin rayon şöbəsinin inzibati 
binaları, Əhmədbəyli kəndində 
xəstəxana inşa olunur.
Füzulidə həyata keçirilən möh-
təşəm tədbirlər düşmənin ov-
qa tını pozur, onlarda böyük 
təşviş və narahatlıq yaradır. 
Düşmən yaxşı dərk edir ki, tez-
gec bu torpaqlardan qovulacaq. 
Bundan sonra doğma yurd yer-
lərimiz bəxtiyar günlərinə qo-
vuşacaq. O gün çox da uzaqda 
deyil!

Zülfü İLYASOV,
bölgə müxbiri, 
Füzuli rayonu

Bu sözləri oktyabrın 6-da Beynəlxalq 
Mətbuat Mərkəzində “Azərbaycan 
ədəbi dilinin qorunmasında və inki-
şafında KİV-in rolu” mövzusunda ke-
çirilən konfransda AR Prezidentinin 
İctimai-siyasi məsələlər üzrə kömək-
çisi, AR Prezidentinin Administrasi-
yasının İctimai-siyasi məsələlər şöbə-
sinin müdiri, tarix elmləri doktoru, 
professor Əli Həsənov çıxışında səs-
ləndirib.
Azərbaycan dili özünün hazırkı 
səviy yəsinə çatana qədər müxtəlif 
tarixi mərhələlərdən keçib. Ümum-
milli lider Heydər Əliyevin Azərbay-
cana rəhbərlik etdiyi dövrlər xüsusilə 
əlamətdar olmuşdur. Bircə onu qeyd 
etmək kifayətdir ki, onun prinsipial 
mövqeyi sayəsində Moskvanın eti-
razlarına baxmayaraq, Azərbaycan 
SSR-in 1978-ci il Konstitusiyasında 
Azərbaycan dili dövlət dili kimi təsbit 
edildi. Həmin dövrdə Azərbaycan di-
lində mətbuatın, mədəniyyətin, elm 
və təhsilin inkişafı üçün böyük işlər 
görülmüş, dövlət dilinin ictimai-siya-
si və mədəni mövqeyinin yüksəlmə-
sinə nail olunmuşdur.
Bu sözləri “Azərbaycan ədəbi dilinin 
qorunmasında və inkişafında KİV-in 
rolu” mövzusunda konfransda Azər-
baycan Respublikası Prezidentinin 
ictimai-siyasi məsələlər üzrə kömək-
çisi professor Əli Həsənov deyib.

Prezidentin köməkçisi qeyd edib ki, 
müstəqil Azərbaycan dövlətinin dil 
siyasətinin müəyyənləşməsi də Ulu 
Öndərin adı ilə bağlıdır. Azərbaycan 
dilinin milli mənəvi, siyasi-hüquqi 
statusunun möhkəmlənməsi is-
tiqamətində atılmış vacib addımlar-
dan birinin də 2001-ci ilin iyununda 
“Dövlət dilinin tətbiqi işinin təkmil-
ləşdirilməsi haqqında” Fərmanın 
imzalanması olduğunu bildirən Əli 
Həsənov deyib: “Fərmanda Azər-
baycan dilinin tarixi inkişaf yolları, 
habelə müstəqil dövlətçilik atributu 
kimi rolu və funksiyası göstərilmiş, 
əvvəlki on il ərzində tətbiqi vəziy-
yəti hərtərəfli nəzərdən keçirilmiş-

dir. Eyni zamanda, problem və nöq-
sanlar müəyyənləşdirilərək, onların 
aradan qaldırılması barədə müvafiq 
tapşırıqlar verilmişdir və qəti olaraq 
2001-ci il avqust ayının 1-dən latın 
qrafikalı Azərbaycan əlifbasına ke-
çilməsi qərara alınmışdır. Heydər 
Əliyevin həmin il avqustun 9-da 
imzaladığı digər Fərmanla avqus-
tun 1-i Azərbaycan Əlifbası və Azər-
baycan Dili Günü elan edilmişdir. 
Növbəti mühüm addım 2002-ci ilin 
sentyabrında “Azərbaycan Respub-
likasında dövlət dili haqqında” Qa-
nunun qüvvəyə minməsi oldu. Bu 
Qanun ölkə Konstitusiyasına uyğun 
olaraq, Azərbaycan Respublikasında 

Azərbaycan dilinin dövlət dili kimi 
hüquqi statusunu nizamlayır”.
Əli Həsənov, həmçinin müasir dövr-
də geniş vüsət alan qloballaşma pro-
sesinin dövlət dilinin istifadə sahə-
sindən də yan keçmədiyini, fasiləsiz 
təkmilləşən informasiya-kommuni-
kasiya sistemlərinin, texnoloji yeni-
liklərin insanlar tərəfindən sürətlə 
mənimsənilməsinin, maneəsiz in-
formasiya mübadiləsi imkanlarının 
artmasının dövlət dilini zənginləş-
dirməklə yanaşı, mənfi təsirlərə də 
məruz qoyduğunu qeyd edib. “Bu 
hallar həm cəmiyyətdə, həm də onun 
güzgüsü olan mətbuatda özünü qa-
barıq büruzə verir. Təəssüf ki, biz tez-
tez kütləvi informasiya vasitələrində, 
o cümlədən elektron KİV-də dövlət 
dilinin norma və prinsiplərinə uyğun 
olmayan söz və ifadələrin işlədilməsi-
nin şahidi oluruq. 
Bu amilləri nəzərə alaraq, Prezident 
İlham Əliyev 2012-ci ilin mayında 
“Azərbaycan dilinin qloballaşma şə-
raitində zamanın tələbinə uyğun is-
tifadəsi və ölkədə dilçiliyin inkişafı-
na dair Dövlət Proqramı haqqında” 
Sərəncam imzalamışdır. Sərəncamda 
bu gün dilimizin müxtəlif səviyyələr-
də, xüsusilə KİV-də işlənməsində 
fonetik, sintaktik və semantik nor-
malardan ciddi yayınmaların olduğu 
vurğulanır.

Bakı Yunus 
Əmrə İnstitutu-
nun nümayəndə 
heyəti UNEC-də 
olub.
UNEC-in rek-
toru, professor 
Ədalət Muradov 
Türkiyə ali təhsil 
müəssisələri ilə 
əlaqələrin UNEC 
üçün əhəmiyyə-
tini bildirərək, 
əməkdaşlıq 
çərçivəsində imzalanan ikitərəfli razılaşmalar, 
ikili diplom proqramları, 50-yə yaxın universi-
tetlə reallaşdırılan Mövlanə Proqramından söz 
açıb. O, bu əməkdaşlığın UNEC-də türk dilində 
tədrisin aparılmasına böyük imkanlar yaratdığı-
nı diqqətə çatdırıb.
Bakı Yunus Əmrə İnstitutunun müdiri İbrahim 
Yıldırım Cənubi Qafqazın ən böyük iqtisadyö-
nümlü universiteti olan UNEC-in Türkiyə ali 
təhsil müəssisələri ilə əlaqələrinin ən üst səviy-
yədə qurulmasını yüksək qiymətləndirib. 
Görüşdə UNEC-lə Bakı Yunus Əmrə İnstitutu 
arasında türk dilində tədrisin inkişaf etdirilməsinə 
dair protokol imzalanıb. Sənədə əsasən, UNEC-
də türk dilinin tədrisində Avropa Dil Portfeli və 
beynəlxalq dil tədrisi standartlarına görə hazır-
lanan “Yunus Əmrə İnstitutu Modeli”nin tətbiqi 
nəzərdə tutulur. Eyni zamanda, UNEC-lə Bakı 
Yunus Əmrə İnstitutu türk dilinin tədrisi sahəsin-
də ortaq elmi araşdırmaları davam etdirəcəklər.

Bu gün Azərbaycan ictimai-siyasi cəhətdən sabit, iqtisadi 
gücü sürətlə artan, irimiqyaslı layihələr icra edən ölkədir

“...Ölkəmizdə maliyyə nəzarətinin, o 
cümlədən müstəqil auditin normativ 
hüquqi bazasının beynəlxalq təcrübə 
əsasında təkmilləşdirilməsi, bütövlükdə 
maliyyə və vergi intizamının möhkəm-
ləndirilməsi maliyyə vəsaitlərindən is-
tifadə olunmasında hesabatlılıq və şəf-
faflığın daha da artırılması üçün böyük 
əhəmiyyət kəsb edir. Bu baxımdan işti-
rakçısı olduğunuz konfransda iqtisadi 
inkişafın mühüm amili kimi şəffaflığın 
artırılması və hesabatlılığın beynəlxalq 
standartlar əsasında yüksək səviyyədə 
qurulması ilə bağlı məsələlərin müza-
kirəsi təqdirəlayiqdir.
İnanıram ki, konfrans çərçivəsində apa-
rılacaq müzakirə və təhlillər ölkəmizdə 
hesabatlılığın və auditin gələcək inkişa-
fı kontekstində faydalı olacaq, iqtisadi 
inkişafın müasir mərhələsində şəffaf-
lığın təmin edilməsində, korrupsiyaya 
qarşı mübarizədə dövlət və qeyri-dövlət 
nəzarətinin, müstəqil auditin rolunun 
daha da artırılmasına töhfə verəcək, 
mütərəqqi dünya təcrübəsinin öyrənil-
məsi və tətbiqi üçün yeni imkanlar ya-
radacaqdır”.

Azərbaycan Respublikasının Prezidenti 
cənab İlham Əliyevin “Azərbaycan iqtisa-
diyyatının strateji yol xəritəsi: hesabatlı-
lıq və şəffaflıq problemləri” mövzusunda 
beynəlxalq elmi-praktiki konfransın işti-
rakçılarına 22 sentyabr 2017-ci il tarixli 
təbrik məktubundan.
Azərbaycan Respublikasının Prezidenti 
cənab İlham Əliyevin rəhbərliyi altında 
ölkəmizdə uğurla həyata keçirilən iqtisa-
di inkişafın dayanıqlığını və davamlılığını 
təmin edə biləcək mühüm bir sənəd kimi 
dəyərləndirilən “Milli iqtisadiyyat və iqti-
sadiyyatın əsas sektorları üzrə strateji yol 
xəritələri”ndə nəzərdə tutulmuş kompleks 
tədbirlər sırasında hesabatlılığın təkmilləş-
dirilməsi və şəfaflığın artırılması xüsusi 
əhəmiyyət kəsb edir.
Bunları nəzərə alaraq, Azərbaycan İqti-
sadçılar İttifaqı və Azərbaycan Respubli-
kasının Auditorlar Palatasının birgə təş-
kilatçılığı ilə 2017-ci ilin 21-23 sentyabr 
tarixlərində “Azərbaycan iqtisadiyyatının 
strateji yol xəritəsi: hesabatlılıq və şəfaf-
lıq problemləri” mövzusunda beynəlxalq 
elmi-praktik konfrans keçirilmişdir.
Konfransın keçirilməsində əsas məqsəd 
demokratik cəmiyyətin mühüm amili kimi 
qiymətləndirilən şəfaflığın artırılması və 
hesabatlılığın yüksək səviyyədə qurulma-
sı, korrupsiyaya qarşı mübarizənin daha 
da gücləndirilməsi, yeni hesabatvermə 
formalarının tətbiqi, mütərəqqi idarəetmə 
və nəzarət metodlarından istifadə edilmə-
si, prudensial nəzarət mexanizmlərinin 
yaradılması və riskəsaslı nəzarətə keçidin 
təmin edilməsi üzrə tövsiyələrin hazırlan-
ması, eyni zamanda, konfransda maliyyə 
hesabatlılığı sahəsində qabaqcıl təcrübə-
nin tətbiqi istiqamətləri, Mühasibat Uço-
tunun Beynəlxalq Standartlarının kiçik 
və orta sahibkarlıq subyektləri tərəfindən 
tətbiqinin stimullaşdırılması, korporativ 
idarəetmə standartlarının tətbiqinin güc-
ləndirilməsi, büdcədənkənar vəsaitlərin 
idarə olunması və monitorinqi sisteminin 
təkmilləşdirilməsi, ilkin uçotun təşviqi 
və statistika infrastrukturunun yaxşılaş-
dırılması, maarifləndirmə və əməkdaşlıq 

sahəsində təcrübə mübadiləsi və müza-
kirələr aparmaqdan ibarət olmuşdur.
2017-ci il 21 sentyabr tarixində Azər-
baycan Dövlət İqtisad Universitetində 
(UNEC) “Azərbaycan iqtisadiyyatının 
strateji yol xəritəsi: hesabatlılıq və şəfaf-
lıq problemləri” mövzusunda beynəlxalq 
elmi-praktik konfrans öz işinə bölmə ic-
lasları ilə başlamışdır.
Bölmə iclaslarında ölkənin elm və təh-
sil müəssisələrinin alim və tədqiqatçı-
ları iştirak etmişlər. Birinci bölmə iclası 
“Milli İqtisadiyyatın Yol Xəritəsi: iqtisadi 
perspektivlər, maliyyə mexanizmləri” 
mövzusuna həsr olunmuşdur. İclasın 
həmsədrləri Azərbaycan Dövlət İqtisad 
Universitetinin (UNEC) “Maliyyə və ma-
liyyə institutları” kafedrasının müdiri, 
i.e.d., prof. Əvəz Ələkbərov  və “Maliy-
yə və maliyyə institutları” kafedrasının 
professoru Nizami Xudiyev, Azərbaycan 
Respublikası Auditorlar Palatası Aparatı-
nın rəhbəri Qəşəm Bayramov olmuşdur.
İkinci bölmə iclası isə “Hesabatlılıq və şəf-
faflığın strateji hədəflərin reallaşmasında 
rolu” mövzusuna həsr olunmuşdur. İc-
lasın həmsədrləri Azərbaycan Dövlət İq-

tisad Universitetinin (UNEC) “Mühasi-
bat uçotu və audit” kafedrasının müdiri, 
professor Sifariz Səbzəliyev və Elm şöbə-
sinin müdiri, professor Zahid Məmmə-
dov, Azərbaycan Respublikası Auditorlar 
Palatası sədrinin elmi-metodik məsələlər 
üzrə müşaviri Nəcəf Talıbov olmuşdur. 
Bölmə iclaslarında dinlənilən məruzələr 
və təqdim olunan materiallar ətrafında 
geniş müzakirələr aparılmış və dinləyi-
cilərin sualları cavablandırılmışdır.
“JW Marriott Absheron Baku” otelində 
keçirilən Plenar iclası Azərbaycan Res-
publikası Prezidentinin İqtisadi siyasət 
və sənaye məsələləri üzrə köməkçisi - 
şöbə müdiri Natiq Əmirov, Azərbaycan 
Respublikası Milli Məclisinin İqtisadi si-
yasət, sənaye və sahibkarlıq komitəsinin 
sədri, Azərbaycan İqtisadçılar İttifaqının 
sədri, Beynəlxalq İqtisadçılar İttifaqının 
vitse-prezidenti, akademik Ziyad Səmə-
dzadə və Azərbaycan Respublikası Au-
ditorlar Palatasının sədri, iqtisad elmləri 
doktoru, professor Vahid Novruzov aça-
raq, iştirakçıları və qonaqları salamladı-
lar. Azərbaycan Respublikası Prezidenti-
nin İqtisadi siyasət və sənaye məsələləri 
üzrə köməkçisi - şöbə müdiri Natiq Əmi-
rov Prezident İlham Əliyevin tədbir işti-
rakçılarına ünvanladığı təbrik məktubu-
nu diqqətə çatdırmışdır.
Azərbaycan Respublikası Prezidentinin 
İqtisadi siyasət və sənaye məsələləri üzrə 
köməkçisi - şöbə müdiri Natiq Əmirov 
qeyd edib ki, 2016-cı il 6 dekabr tarixində 
Prezident İlham Əliyev tərəfindən "Milli 
iqtisadiyyat və iqtisadiyyatın əsas sektor-
ları üzrə strateji yol xəritəsi" təsdiq olunub. 
Dövlətimizin başçısının iqtisadi siyasə-
tinin, o cümlədən strateji yol xəritəsinin 
əsasını da hesabatlılıq və şəfaflıq prinsipi 
təşkil edir. Bu yaxınlarda ölkə başçısının 
tapşırığı ilə strateji yol xəritələrinin bu ilin 
altı ayında icrasının ilkin nəticələri, moni-
torinq və qiymətləndirmə nəticələri açıq 
şəkildə mətbuatda dərc olunub. Natiq 
Əmirov bildirib ki, bugünkü tədbir Prezi-
dent İlham Əliyev tərəfindən çox yüksək 
qiymətləndirilir və bu tədbirdə beynəlxalq 

nümayəndələrin iştirakı dövlətimizin baş-
çısı tərəfindən Azərbaycanda həyata keçi-
rilən islahatlara, o cümlədən hesabatlılıq 
və şəfaflıq tədbirlərinə olan diqqəti özün-
də ehtiva edir.
Plenar iclas akademik Ziyad Səmədzadə-
nin məruzəsi ilə başlamışdır (məruzənin 
tam mətni qəzetin 3 səhifəsində).
Auditorlar Palatasının sədri, iqtisad elm-
ləri doktoru, professor Vahid Novruzov 
“Hesabatlılıq və yeni dövrün çağırışları” 
mövzusunda çıxış edib. Bildirib ki, "Dünya 
iqtisadiyyatında baş verən təlatümlər iqti-
sadiyyatın tənzimlənməsində və idarə edil-
məsində bir sıra problemlərin aktuallığını 
daha da artırıb ki, bunların da içərisində 
şəfaflığın yüksəldilməsi, bununla əlaqədar 
hesabatlılığın, uçotun və nəzarət sisteminin 
təkmilləşdirilməsi müstəsna əhəmiyyət da-
şıyır. Bugünkü tədbir bu problemlərin həl-
lində ölkəmizin elmi-praktik potensialın-
dan bəhrələnmək məqsədi daşıyır".
V.Novruzov diqqətə çatdırıb ki, bugün-
kü tədbirdə mövcud problemlər göstə-
rilməklə bərabər, müasir şəraitdə iqti-
sadiyyatda hesabatlılığın və şəfaflığın 
səviyyəsinin yüksəldilməsi üzrə çox mü-

hüm konkret təklif irəli sürülüb ki, on-
lar da konfransımızın tövsiyələrinə daxil 
edilib. Ümidvarıq ki, tövsiyələrin tətbiqi 
ölkəmizin müasirləşməsinə və zənginləş-
məsinə yönəldilən yol xəritəsində nəzər-
də tutulan islahatların reallaşmasına öz 

töhfəsini verəcək və burada iştirak edən 
beynəlxalq qurumların nümayəndələri 
əldə etdiyi təcrübəni öz ölkələrində tətbiq 
etmək imkanı qazanacaqlar.
“Maliyyə məlumatlarında şəfaflıq: si-
farişçilərin maliyyə auditinə etimadının 
yüksəldilməsi” mövzusu ilə çıxış edən 
Rumıniya Maliyyə Auditorlar Palatasının 
fəxri prezidenti Horia Neamtu maliyyə 
məlumatlarının şəfaflığının maliyyə he-
sabatlarında əks olunduğunu söyləmişdir. 
Şəfaflıq investorlara nə qədər risk almala-
rında və investorların pullarını hara yatır-
malarında  dəqiq və savadlı qərar almaqda 
kömək olur. Bundan əlavə, o, şəfaflıq üzrə 
hüquqi bazadan da söhbət açmışdır.  
Azərbaycan Respublikasının baş prokuro-
runun müavini, Baş Prokuror yanında 
Korrupsiyaya Qarşı Mübarizə Baş idarə-
sinin rəisi Kamran Əliyev “Azərbaycan 

Respublikasında antikorrupsiya siyasəti” 
adlı məruzəsində qeyd edib ki, korrupsi-
yaya qarşı mübarizə elə bir məsələdir ki, 
burada ən əsas amil siyasi iradədir. Tam 
əminliklə deyə bilərik ki, Azərbaycan Res-
publikasında korrupsiyaya qarşı müba-
rizə sahəsində düzgün siyasi iradə möv-
cuddur. Prezident İlham Əliyevin həyata 
keçirdiyi dövlət siyasətinin tərkib hissəsi 
məhz korrupsiyaya qarşı mübarizədir. 
"Prezident İlham Əliyevin təşəbbüsü ilə 
2012-ci ildə yaradılmış Vətəndaşlara Xid-
mət və Sosial İnnovasiyalar üzrə Dövlət 
Agentliyinin ("ASAN xidmət") mərkəz-
lərinin səmərəli fəaliyyətini xüsusi qeyd 
etməliyik. Əminliklə deyirəm ki, “ASAN 
xidmət"in yaranmasından və bu qurumun 
Azərbaycanın müxtəlif coğrafi ərazilərini 
və fəaliyyət sahələrini əhatə etməsindən 
sonra həmin sahələrdə korrupsiya sıfıra 
enib. Biz bunu gündəlik fəaliyyətdə də 
görürük. Əgər əvvəllər Baş Prokurorluğa 
bu və ya digər xidmət sahəsi ilə bağlı şi-
kayətlər daxil olurdusa, artıq "ASAN xid-
mət" mərkəzlərinin əhatə etdiyi sahələrdə 
və regionlarda bununla bağlı bizə heç bir 
məlumat daxil olmur. "ASAN xidmət" 
mərkəzləri alternativ xidmət növüdür. 
"ASAN xidmət" Azərbaycan brendi kimi 
qəbul edilib. Prezident İlham Əliyev bu 
xidmətlərin inkişafına xüsusi diqqət yeti-
rir", - deyə Kamran Əliyev qeyd edib.
Azərbaycan güclü iqtisadiyyata malikdir. 
Ölkəmizdə bütün sahələrdə inkişaf da-
vam edir. Biz öz fəaliyyətimizdə çalışırıq 
ki, iqtisadi islahatların həyata keçirilmə-

sində yaxından iştirak edək və öz təklif-
lərimizi verək.
Türkiyə Sərbəst Mühasibəçi Mali Müşa-
virlər və Yeminli Mali Müşavirlər Odaları 
Birliyinin vitse-prezidenti Cemal Yükse-
len “Korporativ idarəetmədə hesabatlıq 
və şəfaflıq” mövzusunda çıxış edib. Qlo-
ballaşmanın əks olunmalarını sxem for-
masında konfrans iştirakçılarına məruzə 
edib. Qeyd edib ki, sabit iqtisadiyyatın; 
balanslı xarici ticarət siyasətinin; ədalətli 
gəlir bölüşdürülməsinin; sərmayə təcrü-
bəsi və məhsuldarlığın; beynəlxalq əmək-
daşlıq və sərmayə axınlarının birləşməsi 
inam yaradır. İnam öz növbəsində isə 
düzgün işləyən hüquq sistemi, doğru mə-
lumatı cəmiyyətə şərh etmək və korpora-
tiv idarəetmə prinsiplərini meydana gəti-
rir. Bütün bunlar ümumilikdə şəfaflıq və 
korporativ quruluş deməkdir. Korporativ 

idarəetmə, xüsusilə şəfaflıq və hesabatlı-
lıq prinsiplərinə uyğunluq  özündə inamı, 
beynəlxalq inteqrasiya və likvidlik mərkə-
zini birləşdirir. Bunların nəticəsində doğ-
ru, zamanında, ortaq dillə hazırlanmış, 
etibarlı məlumatlar əldə edilir. Bu da Bey-
nəlxalq Maliyyə Hesabatı Standartlarına, 
Etik dəyərlərə uyğun hesabat və yoxlama 
ilə nəticələnir.
Azərbaycan Dövlət İqtisad Universiteti-
nin (UNEC) rektoru Ədalət Muradov "Şəf-
faflığın təmin edilməsində insan kapitalı 
amili" mövzusunda məruzə ilə çıxış edib. 
Qeyd edib ki, iqtisadiyyatda şəfaflığın 
artırılması və informasiyaya çıxış imkan-
larının genişləndirilməsi prosesi fasiləsiz 
prosesdir. Bu baxımdan da bütün ölkələr 
üçün daim aktual mövzular sırasındadır. 
Azərbaycanın Strateji Yol Xəritəsində də 
iqtisadiyyatda şəfaflığın və açıqlığın artı-
rılması prosesinə xüsusi yer verilib. Belə 
ki, qeyd olunan sənəddə fiskal siyasətin 
səmərəliliyinin yüksəldilməsi, qanunla-
rın icra mexanizminin təkmilləşdirilmə-
si istiqamətində şəfaflıq və hesabatlılıq 
məsələlərinə xüsusi önəm verilib. Biznes 
mühitinin cəlbediciliyinin artırılması və 
bununla bağlı konkret tədbirlərin həyata 
keçirilməsi nəzərdə tutulub.
Azərbaycan Respublikası Dövlət Neft 
Şirkətinin iqtisadi məsələlər üzrə vitse-pre-
zidenti Süleyman Qasımov “Korporativ 
idarəetmə sistemi şəraitində hesabatlılıq 
və şəfaflıq” mövzusunda çıxış edib. "SO-
CAR yüksək işgüzar nüfuzuna mənfi təsir 
edəcək, onun bazardakı mövqeyini zəif-

lədəcək halların önünə keçmək üçün şəf-
faflığın artırılması ilə bağlı səylərini daha 
da artırıb. Şirkət korrupsiya ilə mübarizə 
fəaliyyətinin artırılması üzrə standartlar 
hazırlayaraq tətbiq edir. Hər bir standart-
da şəfaflığın artırılmasını əsas götürül-
məklə korrupsiya ilə mübarizə, bu halların 
minimuma endirilməsi və digər müxtəlif 
məqamların əks olunduğunu bildirib.
Süleyman Qasımovun sözlərinə görə, SO-
CAR korporativ idarəetmə prinsiplərinin 
tətbiqi istiqamətində beynəlxalq təcrü-
bədən yararlanır: "Bu prinsiplər əsasən 
SOCAR-ın idarəetmə orqanlarının və-
zifə və səlahiyyətlərini müəyyən etməklə 
fəaliyyətindəki efektliyin artırılmasına, 
aparılan əməliyyatların şəfaflığının tə-
min olunmasına şərait yaradıb. Həmin 
prinsiplər həm də idarəetmənin qabaqcıl 
təcrübəyə uyğunlaşdırılması, fəaliyyətin 



712-18 oktyabr 2017-ci ill

Bu gün Azərbaycan ictimai-siyasi cəhətdən sabit, iqtisadi 
gücü sürətlə artan, irimiqyaslı layihələr icra edən ölkədir

səmərəliliyinin artırılması, dövlətin və 
digər maraqlı tərəflərin mənafelərinin qo-
runmasını təmin edib.
Latviya Sertifikatlı Auditorlar Assosiasi-
yasının sədri SandraVilcane “Korrupsi-
yaya və çirkli pulların yuyulmasına qarşı 
mübarizədə auditin rolu” mövzusunda 
çıxış edib. Sandra Vilcane rüşvətin növlə-
rinin açıqlanmasında rüşvətin qanunsuz 
retroksiya, qanunsuz ödənişlər, ödəniş-
lərin asanlaşdırılması, təsir altında ticarət 
kimi növlərindən bəhs etmişdir.
AMEA-nın müxbir üzvü Akif Musayev 
“Vergi hesabatlılığı şəfaflığın zəruri şər-
tidir” mövzusu ilə bağlı çıxışında aparı-
lan islahatların iqtisadi inkişaf üçün çox 
vacib olduğunu deyib. Bildirib ki, iqtisadi 
inkişafın ayrı-ayrı mərhələlərində müxtə-
lif səpkili islahatların aparılması zərurəti 
yaranıb. Bunların əsasında 3 amil - hər bir 
subyekt üzrə fərdi proqram, institusional 
norma və qaydalar, həmçinin cəmiyyət 
tərəfindən bəyənilmiş strategiyalar daya-
nır. Hər üç amil üzrə sənədlərdə hesabat-
lılıq əksini tapır ki, bu da onların yerinə 
yetirilməsində şəfaflıq üçün çox vacib 
şərtdir. Aparılan islahatlar bu proqramla-
rın davamlılığından çox asılıdır.
Strateji Yol Xəritəsi qəbul olunan ərəfədə 
geniş ictimai müzakirələr aparılıb, təklif 
və tövsiyələr səsləndirilib. Bütün təkliflər 
nəzərə alınmaqla hazırlanıb. Eyni zaman-
da, Strateji Yol Xəritəsində xüsusi olaraq 
hesabatlılıq da öz əksini tapıb ki, bu da 
şəfaflığın tərkib hissəsidir.
Hesablama Palatasının sədri Vüqar Gül-
məmmədov “Dövlət auditinin maliyyə 
nəzarəti sistemində rolu” adlı məruzə-
sində diqqətə çatdırıb ki, müasir dövrün 
mühüm tələblərindən olan hesabatlılıq 
və şəfaflıq məsələlərinə həsr olunan bu-
günkü konfrans dövlət maliyyə nəzarəti 
sistemində xüsusilə əhəmiyyətlidir. Belə 
ki, bütün ölkələrdə zəruri dövlət maliyyə 
nəzarəti sisteminin yaradılması dövlət qu-
ruculuğunun əsas funksiyalarından biridir 
və dövlətin nəzarət mexanizminin tərkib 
hissəsidir. Efektiv dövlət maliyyə nəzarəti 
sistemi hər bir dövlətin iqtisadi və maliyyə 
stabilliyinin və davamlı inkişafının mütləq 
şərtidir. Məlumdur ki, dövlət maliyyə nə-
zarəti sistemi daxili və kənar maliyyə nə-
zarətindən ibarət ikipilləli sistemdir.
"Dövlət auditinin artan əhəmiyyəti Bir-
ləşmiş Millətlər Təşkilatının (BMT) Baş 
Assambleyasının 2012-ci və 2014-cü illər-
də qəbul edilmiş iki Qətnaməsi ilə də bir 
daha təsdiq edilib. Ali Audit Qurumlarının 
gücləndirilməsi yolu ilə dövlət idarəetmə-
sində səmərəliliyin, nəticəliliyin və şəfaflı-
ğın təmin edilməsi haqqında olan bu qət-
namələrdə ali audit qurumlarının dövlət 
idarəetməsinin səmərəliliyinin, hesabatlı-
lığının, nəticəliliyinin və şəfaflığının inki-
şaf etdirilməsində əsas rol oynadığı qeyd 
edilib. Eyni zamanda, həmin sənədlərdə 
vətəndaşların mənafeyi naminə dövlət 
vəsaitlərinin efektiv yığılması və istifadə-
si sahəsində kənar nəzarət orqanının yeri 
və bu orqanların gücləndirilməsi zərurəti 
vurğulanıb", - deyə Palata sədri bildirib.
Litva Auditorlar Palatasının prezidenti Sa-
ulius Lapsinkas “Yeni iqtisadi şəraitdə au-
dit və onun tətbiqi sahələrində ictimai eti-
madın təkmilləşdirilməsi” mövzusunda 
çıxış edib. Bildirib ki, audit peşəsinin tarixi 
1990-cı ildən bəri, yəni  Litva müstəqillik 
qazandıqdan sonra başlamışdır. O, qeyd 
edib ki, son illərdə audit peşəsinə inam və 
etimad azalıb. Əsasən gənc mütəxəssislər 
arasında audit peşəsinə seçimin azalması-
nı və 2008-ci ilə nisbətən 2015-ci ildə təx-
minən 45 faiz az auditor köməkçisi qey-
diyyata alındığını vurğulayıb. İlk audit 
qanununun 1999-cu ildə qəbul olunduğu-
nu qeyd edən Saulis Lapsinkas son 18 ildə 
qəbul olunmuş Audit qanununun 19 dəfə 
dəyişdirildiyini söyləyib. Auditə etimadın 
yüksəldilməsi istiqamətində hər gün yeni 
addımların atıldığını da bildirib.
Rusiya Auditorlar İttifaqının İdarə Heyəti-
nin sədri Lyudmila Kozlova “Bələdiyyələr-
də şəfaflığın artırılmasında auditin rolu və  
əhəmiyyəti” mövzusunda çıxış etmişdir. O, 
neftdə bazar qiymətlərinin azalmasının Ru-
siya iqtisadiyyatına mənfi təsir göstərməsi 
və bu zaman büdcə vasitələrinin iqtisadiy-
yatına və idarə sisteminin müasirləşdirmə-
sinə kəskin ehtiyac yaranmasından, sonrakı 

inkişafın və bələdiyyələrin vasitələrinin isti-
fadəsi üçün  nəzarət sisteminin təkmilləşdi-
rilməsinin istiqamətlərinin müxtəlif amillər-
lə təyin edilməsindən söz açmışdır. 
"Strateji yol xəritələrinin icrası prosesi: 
Mərkəzi Bankın fəaliyyətində hesabatlılıq 
və şəfaflıq məsələləri" mövzusunda mə-
ruzə ilə çıxış edən Mərkəzi Bankın İdarə 
Heyəti sədrinin birinci müavini Alim Quli-
yev diqqətə çatdırıb ki, qabaqcıl dünya təc-
rübəsi də göstərir ki, korporativ idarəetmə-
nin ən mühüm təməl prinsiplərindən biri 
də şəfaflıq və hesabatlılıqdır. Ən mütərəqqi 
korporativ idarəetmə standartlarını öz işin-
də daim rəhbər tutan Mərkəzi Bankda bu 
prinsiplərə böyük əhəmiyyət verilir. Mərkə-
zi Bank 1996-cı ildən öz fəaliyyətində ma-
liyyə hesabatlılıq standartlarına tam keçidi 
təmin edib, 2000-ci ildən etibarən ölkənin 
bank sektorunda bankın rəhbərliyi ilə ma-
liyyə hesabatlarının beynəlxalq standartları 
tam tətbiq olunur.
"Faiz dərəcəsi alətinin transmissiya qa-
biliyyətinin yüksəldilməsi məqsədilə 

Mərkəzi Bank xüsusi monetar islahatlar 
proqramı hazırlayıb. Hazırda proqram 
Maliyyə Sabitliyi Şurası tərəfindən müza-
kirə olunur. Proqramın qəbulundan sonra 
ölkənin efektiv pul bazarının formalaş-
dırılması işləri başa çatdırılacaq", - deyə 
Alim Quliyev diqqətə çatdırıb.
Dinamik və sağlam institutlardan ibarət 
maliyyə sisteminin formalaşdırılması is-
tiqamətində həyata keçirilən tədbirlər 
maliyyə bazarlarında rəqəmsallaşmanın, 
bazar iştirakçılarının bilik və bacarıqları-
nın artırılmasına yönəldilib. Bu tədbirlə-
rin məqsədi biznes subyektlərinin maliy-
yə resurslarına səmərəli çıxışının təmin 
edilməsi və iqtisadiyyatda maliyyə inklü-
zivliyinin artırılmasıdır.
Alim Quliyev deyib: "Rəqəmsal ödəniş-
lərin genişləndirilməsi ilə əlaqədar bey-
nəlxalq "Mastercard" təşkilatı ilə ciddi 
əməkdaşlığa başlanılıb. Hazırda rəqəmsal 
iqtisadiyyatın formalaşdırılması, rəqəmsal 
ödənişlərin genişləndirilməsi istiqamətin-
də 3 illik dövrü əhatə edən geniş fəaliyyət 
proqramı hazırlanıb. Yaxın zamanlarda 
təsdiq olunaraq icrasına başlanılacaq".
Gürcüstan Peşəkar Auditorlar və Müha-
siblər Federasiyasının Şura üzvü Nodari 
Ebanoidze “Audit işinin planlaşdırılma-
sında risk əsaslı nəzarət modelinin prin-
siplərinin tətbiqi – innovativ yanaşma” 
mövzusunda  çıxış edib. Bildirib ki, İnkişaf 
etmiş və inkişaf etməkdə olan iqtisadiyya-
tın İctimai Maliyyə Menecmenti sistemin-
dəki islahat prosesləri və dəyişikliklərlə 
yanaşı, resurs limitlərinin də ictimai audit 
işinin ortaya çıxan risklərə cavab vermə-
sindən danışır. Audit işinin planlanma-
sında ardıcıl bir yanaşmanın təmin edil-
məsi və audit işinin təsirini maksimuma 
çatdırmaq üçün audit iş planlanmasında 
riskə əsaslanan nəzarət metodunun prin-
sipləri tətbiq edilə bilər. Bu prinsiplər Hö-
kumət Hesabatlılıq İdarəsi tərəfindən ən 
yüksək risk sahələrini müəyyənləşdirmək 
üçün tətbiq edilir.
Bundan əlavə, plenar iclasda xarici və 
yerli qurumların nümayəndələri də öz 
məruzələri ilə çıxış etmişdir. Azərbaycan 
Respublikası Sahibkarlar (İşəgötürən-
lər) Təşkilatları Milli Konfederasiyasının 
prezidenti Məmməd Musayev “Sahib-
karlığın inkişafının təmin olunmasında 
şəfaflığın rolu” mövzusunda, Azərbay-

canda Amerika Ticarət Palatasının  pre-
zidenti Nuran Kərimov “Korporativ 
idarəetmənin şəfaflığın və hesabatlılığın 
təmin  olunmasında oynadığı vacib rol” 
mövzusunda, Bolqarıstan Sertifikatlaş-
dırılmış Mühasiblər İnstitutunun İdarə 
Heyətinin üzvü, “Jelyazkov Audit 2004” 
MMC-nin diplomlu ekspert-mühasib və 
icazəli auditoru Dimitar Jeliazkov “Mü-
hasibat uçotunun və müstəqil maliyyə 
auditinin mütərəqqi inkişafını şərtlən-
dirən amillər” mövzusunda, Gürcüstan 
Mühasiblər, Auditorlar və Məsləhətçilər 
Birliyinin icraçı direktoru Giorgi Rusias-
hvili “SMP-lərə risk əsaslı yanaşma üzrə 
auditin tətbiqi” mövzusunda, Azərbay-
can Mühasibat və Risk Assosiasiyasının 
Müşahidə Şurasının sədri Rüfət Mahmud 
“Hesabatlılıqda şəfaflıq və mühasiblərin 
bilik səviyyəsinin inkişaf etdirilməsində 
sertifikatlaşdırmanın rolu” mövzusun-
da, Rusiya Peşəkar Mühasiblər və Audi-
torlar İnstitutunun prezidenti Lyudmi-
la Xorujiy “Mühasiblər və Auditorların 

peşəkar hazırlığında müasir problemlər: 
Rusiya təcrübəsi” mövzusunda, “Ernst&-
Yanq Holdings (SiAyEs) Bi.Vi.» şirkətinin 
Azərbaycan Respublikasındakı filialının 
idarəedici partnyoru İlqar Vəliyev “Audit 
peşəsinin müasir problemləri, həlli yolları 
və inkişafı” mövzusunda, Rusiya Federa-
siyası Uzaq Şərqin İnkişafı  Nazirliyinin 
Hüquqi təminat və nəzarət departamen-
tinin direktor müavini, Peşəkar mühasib-
lərin, maliyyə menecerlərinin və iqtisad-
çıların milli  institutunun fəxri prezidenti 
Dmitriy Yakovenko “Regional qrupların 
inkişafı üzrə dövlət-xüsusi partnyorluğun 
reallaşması çərçivəsində dövlət investisi-
yalarının istifadəsinə nəzarət” mövzusun-
da, Azərbaycan Dövlət Statistika Komitə-
sinin sədr müavini Yusif Yusifov “Strateji 
yol xəritələri: qarşıya qoyulmuş hədəflər-
lə bağlı statistik hesabatlılıq” mövzusun-
da, Ukrayna Milli Hüquq Universitetinin 
“Maliyyə hüququ” kafedrasının müdi-
ri, Ukrayna Milli Hüquq Elmləri Aka-
demiyasının akademiki, hüquq elmləri 
doktoru Nikolay Kuçeryavenko “Vergi 
uçotunun və hesabatlılığın xüsusiyyətlə-
ri: vəziyyət, problemlər və perspektivlər” 
mövzusunda, Azərbaycan Respublikası 
Maliyyə Bazarlarına Nəzarət Palatasının 
Baş icraçı direktorunun müavini, Strateji 
departamentinin direktoru Asim Zülfüqa-
rov “Risk əsaslı nəzarət” mövzusunda, 
Azərbaycan Respublikası Vergilər Nazirli-
yinin Vergi siyasəti və strateji araşdırmalar 
departamentinin baş direktoru Samirə Mu-
sayeva “Milli iqtisadiyyat və iqtisadiyyatın 
əsas sektorları üzrə strateji yol xəritələri ilə 
bağlı Vergilər Nazirliyi tərəfindən görülən 
işlər barədə” mövzusunda, Estoniya Au-
ditorlar Assosiasiyasının Direktorlar Şura-
sının üzvü SergeyTsistyakov “7 illik məc-
buri BAS tətbiqi: Estoniya” mövzusunda, 
Azərbaycan İqtisadçılar İttifaqının sədr 
müavini, Azərbaycan Dövlət İqtisad Uni-
versitetinin dosenti, Beynəlxalq Menec-
ment Akademiyasının müxbir üzvü Elşad 
Səmədzadə "Strateji yol xəritəsi – dövlətin 
qlobal çağırışlara cavabı kimi” mövzusun-
da, Monteneqro Mühasiblər və Auditorlar 
İnstitutunun icraedici  direktoru RadeSce-
kic “Monteneqronun hesabatlılıq və şəfaf-
lıq sahəsindəki təcrübələri” mövzusunda, 
Azərbaycan Respublikası İqtisadiyyat 
Nazirliyinin Korporativ idarəetmə sekto-

runun müdiri Anar Hacızadə “Korporativ 
idarəetmə sistemində hesabatlılıq və şəf-
faflıq” mövzusunda, “Deloitte&Touche” 
MMC-nin Audit üzrə baş partnyoru Kelly 
Allin “Rəqəmlərin əhəmiyyəti, mühasibat 
uçotunun Azərbaycanın iş dünyasında 
təzahürü, habelə mühasibat uçotu biznes 
üçün nə deməkdir” mövzusunda çıxış 
etmişlər. Konfrans dövründə 40-a yaxın 
məruzə və 100-dən artıq tezis müzakirə 
edilmişdir.
Plenar iclasda Azərbaycan Respublikası 
Prezidenti Administrasiyasının, Nazirlər 
Kabinetinin, Milli Məclisinin, nazirliklə-
rin, dövlət qurumlarının,
ali təhsil müəssisələrinin, elmi-tədqiqat 
institutlarının, Azərbaycan Mühasibat və 
Risk Peşəkarları Assosiasiyasının, “Barat-
tson” MMC-nin, “Rabitəbank” ASC-nin, 
“Ernst&Yanq Holdings (SiAyEs) Bi.Vi.” 
şirkətinin Azərbaycan Respublikasındakı 
filialının, “KPMG Azərbaycan Limited” 
şirkətinin Azərbaycan Respublikasında-
kı nümayəndəliyinin, “Deloitte&Touc-

he” MMC-nin, “Beynəlxalq Təlim və La-
yihə Mərkəzi” MMC-nin, “Xalq Sığorta” 
ASC-nin, “Tarsa Kompozit Boya Makina” 
MMC-nin, “Q.R.T.” MMC-nin, “VXA - 
Audit” MMC-nin, “L.B Audit xidməti” 
MMC-nin, yerli və beynəlxalq audit şirkət-
lərinin, eyni zamanda, xarici qurumların, 
o cümlədən Türkiyə Sərbəst Mühasibəçi 
Mali Müşavirlər və Yeminli Mali Müşa-
virlər Odaları Birliyinin, İstanbul Sərbəst 
Mühasiblər Maliyyə Müşavirləri Odası-

nın, Litva Auditorlar Palatasının, Latviya 
Sertifikatlı Auditorlar Assosiasiyasının, 
Rusiya Peşəkar Mühasiblər və Auditorlar 
İnstitutunun, Rumıniya Maliyyə Audi-
torları Palatasının, Polşa Milli Auditorlar 
Palatasının, Rusiya Federasiyası Uzaq 
Şərqin İnkişafı Nazirliyinin, Rusiya Peşə-
kar mühasiblərin, maliyyə menecerləri-
nin və iqtisadçıların milli institutunun, 
Moldova Peşəkar Mühasiblər və Auditor-
lar Assosiasiyasının, Estoniya Auditorlar 
Assosiasiyasının, Rusiya Auditorlar İtti-
faqının, Gürcüstan Peşəkar Auditorlar və 
Mühasiblər Federasiyasının, Gürcüstan 
Mühasiblər, Auditorlar və Məsləhətçilər 
Birliyinin, Ukrayna Milli Hüquq Univer-
sitetinin, Ukrayna Milli Hüquq Elmləri 
Akademiyasının, Belarusiya Respublikası 
Maliyyə Nazirliyinin rəhbər işçilərinin və 
mütəxəssislərinin ixtisasartırma Mərkəzi-
nin, Monteneqro Mühasiblər və Auditorlar 
İnstitutunun, Bolqarıstan Sertifikatlaşdı-
rılmış Mühasiblər İnstitutunun, Moskva 
Dövlət Humanitar-İqtisad Universitetinin 
və s. nümayəndələri iştirak etmişdir. Kon-
fransda 15 ölkənin 65 qurumundan 300 nü-
mayəndə iştirak etmişdir.
Sonda konfrans iştirakçıları adından Azər-
baycan Respublikasının Prezidenti cənab 
İlham Əliyevə müraciət qəbul olunmuşdur.
2017-ci il 23 sentyabr tarixində konfransda 
iştirak edən xarici qurumların nümayən-
dələri Heydər Əliyev Mərkəzi ilə tanış 
olmuşlar. Sonra xarici ölkələrin audit və 
mühasibat qurumlarının nümayəndələri 
ilə auditin normativ hüquqi bazasına, me-
todiki təminatına, təşkili və tənzimlənmə-
sinə dair təcrübə mübadiləsi aparılmışdır.
Konfrans iştirakçılarının yekun rəyinə 
görə keçirilmiş müzakirələr müasir şə-
raitdə hesabatlılığın və şəfaflığın təmin 
edilməsində auditorların fəaliyyətlərinə 
əhəmiyyətli müsbət təsir göstərməklə, 
bu sahədə onların qarşısına qoyulan və-
zifələrin yerinə yetirilməsində geniş im-
kanlar yaradacaqdır.

Səbuhi GÜLMƏMMƏDOV,
Azərbaycan Respublikası Auditorlar 

Palatasının Kadr hazırlığı, akkreditasiya 
və beynəlxalq əlaqələr idarəsinin rəisi

Aytən SEYİDƏLİYEVA,
Azərbaycan Respublikası Auditorlar 

Palatasının Kadr hazırlığı, akkreditasi-
ya və beynəlxalq əlaqələr idarəsinin 

Kadr hazırlığı şöbəsinin müdir müavini

“Excelsior Hotel & Spa Baku" oteli 
fitnes boksu üzrə məşqlərə baş-
ladığını elan edir. Belə ki, bu ilin 
noyabr ayının 4-dən başlayaraq, 
fitnes boksu üzrə ilk qrupun təlim 
məşqlərinə start veriləcək. Sağlam 
həyat tərzi keçirən insanlarda id-
manın bu növünə maraq getdik-
cə artmaqdadır. Fitnes boksu son 
dövrlərdə olduqca böyük popul-
yarlıq qazanıb. Təcrübə göstərir 
ki, sağlam və güclü olmaq istəyən-
lər üçün fitnes boksu olduqca əl-
verişli idman növüdür. Çünki 
fitnes boksu insanlara öz fitnes 
məqsədlərinə çatmaq üçün bü-
tün bədəni çalışdıran ən hərəkət-
li məşqlərdən biridir. Bu idman 
növü ümumilkdə bədənin gücünü 
və sürətini artırır, aerobik hərəkət-

liliyi də ehtiva etməklə, artıq kalo-
rinin yandırılmasını təmin edir və 
güclü əzələ sistemi yaradır. Bun-
dan başqa, məşqlər zamanı əzələ 
və oynaq zədələnməsi riskləri ol-
mur. Fitnes boksu güclü fiziki və 

ruhi sağlamlığın vəhdətinə şərait 
yaradan ən münasib idman növ-
lərindən biridir.   “Excelsior Hotel 
& Spa Baku" otelində sözügedən 
idman növü üzrə məşqlər peşə-
kar məşqçilərin rəhbərliyi altında 
çox münasib bir şəkildə və yüksək 
səviyyədə keçiriləcək. "Excelsior 
Hotel Baku" otelinə 496 78 02 tele-
fon nömrəsinə zəng edərək geniş 
məlumat almaq mümkündür.
"Excelsior Hotel & Spa Baku" 
2005-ci ilin avqustundan fəaliyyət 
göstərir. Otel 1 "İmperial "- lyuks, 
"Royal"- lyuks, 4 "Crown"-lyuks, 
45 "Heritage" - deluks, 9 "Duke" 
- standard otaqlar, konfrans 
zalı, biznes mərkəzi, restoranlar, 
"Aura" sağlamlıq mərkəzi və s.-
dən ibarətdir. 

Beynəlxalq Əmək Təşkilatı (BƏT, 
ILO) "2017 - Dünyada Məş ğulluq 

və Sosial Mənzərə" he sabatını ya-
yımlayıb.
2003-2016-da kiçik və orta sahib-
karlığın (KOS) yaratdığı iş yerləri-
nin sayı 2 dəfə artıb və onların cəmi 
məşğulluqda payı 31%-dən 35%-ə 
yüksəlib. İnkişaf etməkdə olan iq-
tisadiyyatlarda KOS-lar ümumi 
məşğulluğun 52%-ni yaradarkən, 
inkişaf etmiş iqtisadiyyatlarda bu 
nisbət 41 faizdir.
BƏT qlobal işsizlik nisbətinin 
2017-də 5,8 faiz olduğunu və bu 
nisbətin yaxın perspektivdə düş-
məyəcəyi barədə xəbərdarlıq edib.
Qlobal səviyyədə işsizlərin sayının 

201 milyonu keçdiyi məlumatı ve-
rilən hesabatda 2016-cı illə müqa-
yisədə 3,4 milyon artım qeyd edil-
diyi də vurğulanıb.
Hesabatda, 2016-da özəl sektorun 
dünya miqyasında 2,8 milyard 
nəfəri işlə təmin etdiyi və ümumi 
məşğulluğun 87%-ni təmsil etdiyi 
bildirilib.
Hesabatda, həmçinin son illərdəki 
bütün irəliləyişlərə baxmayaraq, 
inkişaf etməkdə olan ölkələrdə 
təxminən 780 milyon işçinin hələ 
də "ifrat" və ya "orta dərəcədə" 
yoxsulluq şəraitində yaşadığı 
qeyd edilib.

“AtaTravel” turizm şirkəti ali 
məktəblərin turizm fakültələrinin 
yuxarı kurslarında (III-IV kurs-
lar) təhsil alan tələbələr üçün tur 
proqram hazırlamaqla bağlı mü-
sabiqə təşkil edir. Belə ki, adıçə-
kilən kateqoriyaya aid tələbələr 
müsabiqəyə xarici turistlər üçün 
nəzərdə tutulmuş Azərbaycan 
daxilində tur proqram təqdim edə 
bilərlər. Tur proqram Azərbayca-
nın istənilən bir turizm bölgəsinə 
aid olmaqla, həmin regiona aid 
əlamətdar turizm nöqtələrini və 
marşrutlarını əhatə etməli, əsas-
landırılmış olmalıdır. Hər müsa-
biqə iştirakçısı olan tələbə yalnız 
bir tur proqram təqdim edə bilər. 
Müsabiqədə iştirak etmək istəyən 

müvafiq kateqoriyaya aid tələ-
bələr CV ilə birlikdə tur proqramı 
oktyabr ayının 11-dən noyabr ayı-
nın 11-nə qədər tours1@atatravel.
az ünvanına göndərməlidirlər. 
Əlavə məlumat üçün +99412 493-
05-01/08 şəhər telefonlarına zəng 
vurmaq olar.
Müsabiqəyə təqdim edilmiş tur 
proqramlar sözügedən müsabiqə 
üçün təşkilatçı tərəfindən forma-
laşdırılmış xüsusi münsiflər heyə-
ti tərəfindən yoxlanılacaq və qiy-
mətləndiriləcəkdir. Müsabiqədə 

fərqlənən iştirakçılar sertifikatla 
təltif ediləcək. Qeyd edək ki,  mü-
sabiqə turizm ixtisası üzrə təhsil 
alan tələbələrin bilik və bacarıqla-
rını artırmaq, həmçinin Azərbay-
can turizminin inkişafına dəstək 
məqsədilə təşkil edilir.
“AtaHolding” Şirkətlər Qrupunun 
turizm sektorunda  “AtaTravel” 
MMC, “AtaTurizm” və “Excelsior 
Hotel & Spa Baku”  oteli fəaliyyət 
göstərir.  2011-ci ildə təsis edilmiş  
“AtaTravel”  turizm agentliyi dün-
yanın istənilən yerinə səyahət xid-
mətləri təklif edir. Şirkət  öz müş-
tərilərinə mehmanxana, uçuşlar, 
köçürmələr, əvvəlcədən sifariş, 
sığorta, viza ilə əlaqədar xidmət-
lərlər göstərir.

ALLAH RƏHMƏT ELƏSİN!

Azərbaycan Respublikası Milli Məclisinin İqtisadi siyasət, sənaye və sahibkarlıq komitəsinin 
sədri, akademik Ziyad Səmədzadə Milli Məclisin deputatı Ağalar Vəliyevə dayısı

ÇƏRKƏZ ƏLİYEVİN
vəfatından kədərləndiyini bildirir və dərin hüznlə başsağlığı verir.

Yarandığı gündən tələbə və gənc-
lərə hər zaman dəstək göstərən, 
onlarla bağlı müxtəlif sosial la-
yihələr həyata keçirən Azercell 
Telekom MMC bu gün də bu is-
tiqamətdə fəaliyyətini davam et-
dirir. Azercell-in təşəbbüsü ilə 
istedadlı tələbələr üçün Barama 
proqramı reallaşdırılır, artıq neçə 
illərdir ki, şirkətin elan etdiyi Təqa-
üd Proqramı çərçivəsində Azər-
baycanın ali təhsil müəssisələrində 
təhsil alan bacarıqlı gənclərimiz 
Azercell-dən əlavə təqaüd alırlar. 
Həmçinin, Azercell aparıcı univer-
sitetlərlə əməkdaşlıq edir ki, bu da 
təhsil ocaqlarının maddi-texniki 
bazasının gücləndirilməsinə yar-
dım göstərir. 
Şirkət ölkəmizdə keçirilən əmək 
yarmarkalarında, təhsil və kar yera 
sərgilərində hər za man öz aktiv 
iştirakı ilə də se çilir. Bu dəfə Azer-
cell 6-8 okt yabr tarixlərində Cas-
pian Event Organizers tərəfindən 
təşkil olunan Təhsil və Karyera 
sərgisindən kənarda qalmayıb. 

Bakı Ekspo Mərkəzində baş tutan, 
10000-dən çox ziyarətçinin qatıl-
dığı sərgidə Azercell-in stendi hər 
kəs tərəfindən böyük maraqla qar-
şılanıb. Stenddə şirkətin iş prin-
sipləri, kadr seçimində üstünlük 
verilən meyarlar haqqında məlu-
matlar yer alıb. 
Burada, həmçinin, Azercell-də 
tələbə və məzunlar üçün yara-
dılan imkanlar, gənclərin inki-
şafına yönəldilən proqram və 
layihələr haqqında da məlumat 

almaq mümkün olub.  Şirkətin 
nümayəndələri Azercell-ə işə qə-
bul olunmaq arzusunda olan mə-
zunlar üçün informasiya sessiya-
ları təşkil edib, onların suallarını 
cavablandırıb və ehtiyac olduğu 
halda məsləhətlər də veriblər. 
Qeyd edək ki, Azercell şirkəti-
nin stendi ziyarətçi sayına görə 
“Təhsil və Karyera” sərgisinin ən 
qabaqcıl stendi olmuş və sərgi təş-
kilatçıları tərəfindən xüsusi sertifi-
katla mükafatlandırılmışdır.  

Dünyanın ən böyük pərakəndə 
mebel satışı şirkəti olan İsveçin 
IKEA şirkəti məhsullarını elekt-
ron ticarət nəhəngləri Amazon və 
Alibaba üzərindən də satacaq.
İndiyədək IKEA qlobal elktron ti-
carət saytları ilə əməkdaşlıq etmə-
yi rədd edirdi. 9500 çeşiddə məh-
sulunu öz veb saytından satan 
İsveçli şəbəkə artıq qərarını də-
yişib, daha çox müştəriyə çatmaq 
üçün Amazon və Alibaba üzərin-
dən də satışa başlayacaq.
1997-ci ildə veb saytını açan və ilk 
olaraq 2000-ci ildə yalnız Skandi-
naviyada elektronik ticarətə başla-
yan IKEA-nın bu bazara gec daxil 
olduğu üçün irəliləyə bilmədiyi 
bildirilir.
Amazon ötən il 136 milyard dollar, 
Alibaba isə 24 milyard dollar satış 
həcminə çatmışdı.
IKEA-nın 2016-cı il fəaliyyət he-
sabatına görə, şirkətin 34 milyard 
avro dəyərindəki cəmi satışında 
elektronik ticarətin payı isə yalnız 
1,4 milyard avrodur.

ŞƏHƏR İÇİNDƏ 
BUTİK MAĞAZA

Elektron ticarətdəki payını artırmaq 
istəyən IKEA ötən ay "Task Rabbit" 
adında mebel montajçıları və isteh-
lakçılarını görüşdürən mobil tətbiqi 
satın alacağını da açıqlamışdı.
Bundan başqa, şəhər xaricinə yaxın 
bölgələrdə böyük mağaza konsep-
ti ilə işləyən IKEA şəhər içərisində 
butik mağazalar da açmağa hazırla-

şır. Yeniliklər arasında yalnız mət-
bəx məhsulları üzrə sifariş və təsli-
mat nöqtələrinin yaradılması planı 
da var.
Dünyada 403 mağazası olan IKEA 
internetə genişlənmək ilə bəra-
bər, gələn ay Hindistan və Litva-
da  22 mağaza açmağa hazırlaşır. 
49 ölkədə mağazası olan nəhəng 
şirkət 5 il ərzində Cənub Amerika 
bazarına da girəcək.

Almaniyada keçirilən “ANUGA” 
Beynəlxalq Ərzaq Sərgisində Azər-
baycanın “Made in Azerbaijan” va-
hid ölkə stendi və burada nümayiş 
olunan məhsullar ziyarətçilər və 
tədbirdə iştirak edən xarici şirkət-
lər tərəfindən maraqla qarşılanıb. 
Azərbaycan stendində sərgi zi-
yarətçilərinə ixracatçı şirkətlərimi-
zin keyfiyyətli və rəqabətqabiliy-
yətli məhsulları, ölkəmizin biznes 
və investisiya imkanları barədə ge-
niş məlumat verilib, çap materialla-
rı paylanıb.
Sərgi çərçivəsində Monqolustan, İs-
veçrə və Rumıniyaya nar, qurudul-
muş meyvə, qənnadı məmulatları 
ixracına dair danışıqlar aparılıb, bir 
sıra sifarişlər qəbul edilib. 
Azərbaycanın nar istehsalçısı 
olan “Mars FK” şirkəti İsveçrə və 
Monqolustanın satış şirkətləri ilə 
apardığı danışıqların nəticəsində 
bu ölkələrə ilkin olaraq 100 ton və 
18 ton nar ixracına dair sifarişlər 
alıb. Xüsusi emal üsulu ilə quru-

dulmuş xurma istehsal 
edən “Bal Xurma” şirkə-
ti Argentina, Niderland, 
İtaliya və Yunanıstanda 
otellərin qida təchizatı 
ilə məşğul olan bir sıra 
şirkətlərlə danışıqlar 
aparıb və ixraca dair il-
kin razılıqlar əldə edib. 
Azərbaycanın qənnadı 
məmulatları istehsalçısı 
olan “Konfiron biskvit” 
MMC isə sərgi çərçivə-
sində Rumıniyaya ixraca 
dair danışıqlar aparıb. 
Qeyd edək ki, oktyabrın 11-dək 
davam edəcək “ANUGA” Bey-
nəlxalq Ərzaq Sərgisində Azər-
baycan ilk dəfə olaraq qida və 
içkilər pavilyonlarında “Made in 
Azerbaijan” vahid ölkə stendləri 
ilə təmsil olunur. 
İqtisadiyyat Nazirliyinin dəstə-
yi, Azərbaycanda İxracın və İn-
vestisiyaların Təşviqi Fondunun 
(AZPROMO) təşkilatçılığı ilə sər-

ginin içkilərə dair pavilyonunda 
Azərbaycan şirkətlərinin meyvə 
şirələri, müxtəlif növ şərabları və 
təbii mineral suları, qida pavilyo-
nunda isə meyvə, fındıq, qənna-
dı məmulatları, çay, quru meyvə 
və s. məhsullar nümayiş olunur. 
Ümumilikdə, Azərbaycan “ANU-
GA” sərgisində 20-dən çox ixra-
catçı şirkətlə təmsil olunur. Vahid 
ölkə stendinin təşkili xərcləri döv-
lət büdcəsi hesabına qarşılanır. 

Azərbaycanın ilk mobil operato-
ru və aparıcı mobil internet pro-
vayderi Bakcell şirkəti şəbəkənin 
ümumi iş keyfiyyəti üzrə ən yaxşı 
nəticələr nümayiş etdirir.
Mobil rabitə şəbəkələrinin müqa-
yisəli testləri (bemçmarkinq) 
sahəsində beynəlxalq lider və ən 
etibarlı müstəqil təşkilat olan "P3 
Communications" şirkəti tərəfin-
dən aparılan sınaqların nəticələ-
rinə əsasən, Bakcell Azərbaycanda 
ən yaxşı şəbəkə (“Best in Test”) 
adına layiq görülüb. "P3 Commu-
nications" şirkətinin tətbiq etdiyi 
test metodologiyası xidmətlərin 
geniş spektrli müştəri təcrübəsi-

nin ölçülməsinə əsaslanır.  Avqust 
ayında həm səs, həm də mobil in-
ternet xidmətləri vasitəsilə  bütün 
ölkə üzrə aparılan bu sınaqların 
55%-i Bakı, Gəncə, Şəki, Şirvan, 
Quba, Mingəçevir, Sumqayıt və s. 
şəhərlərdə, qalan hissəsi isə Xır-
dalan, Qəbələ, Xaçmaz və s.  kiçik  
şəhərlərlə qəsəbələr arasındakı 
yollarda keçirilib. 
Testlərin nəticəsinə əsasən, Bakcell 
Azərbaycanda ümumi şəbəkə təc-

rübəsinə görə ən yüksək göstəri-
ciyə, Bakı və ölkənin digər böyük 
şəhərlərində isə ən yaxşı mobil in-
ternet şəbəkəsinə malikdir. 
Bakcell şirkətinin baş icraçı direk-
toru Nikolai Bekers bildirib ki, 
Bakcell öz şəbəkəsinə investisiya 
yatırmağa davam edir və Bak-
cell-in ən yaxşı mobil şəbəkə (Best 
in Test) elan edilməsi bizi çox se-
vindirir: "Artıq 2-ci ildir ki, Bakcell 
şəbəkəsi müqayisəli testlər aparan 
müstəqil beynəlxalq təşkilatlar 
tərəfindən ən yaxşı şəbəkə kimi ta-
nınır və mən inanıram ki, Bakcell 
qarşıdan gələn illərdə də bu nai-
liyyətləri  qoruyub saxlayacaqdır”.

“AzeriCard” prosessinq mərkəzi 
mütəmadi olaraq ildə bir neçə dəfə 
xidmət səviyyəsinin yüksəldilmə-
si məqsədi ilə daxili sistemində ye-
nilənmə işləri aparır. 
Prosessinq mərkəzinin rəsmi mə-
lumatına əsasən, oktyabr ayının 
12-dən  13-nə keçən gecə, növbə-
ti yenilənmə işlərinin aparılması 
ilə əlaqədar olaraq saat 00:30-dan 

saat 06:00-dək plastik kartlar üzrə 
onlayn rejimdə əməliyyatlar keç-
məyəcək.  Xahiş edirik əməliyyat-
larınızı planlaşdırarkən məlumatı 
nəzərə alasınız.
“AtaBank” ASC Bakıda və ölkənin 
müxtəlif regionlarında 31 filial və 
şöbəni, 81 ATM və 18,000 POS-ter-
minalı əhatə edən xidmət şəbəkə-
si vasitəsilə fəaliyyət göstərir və 

korporativ və fərdi müştərilərə 
tam xidmətlər spektrini təqdim 
edir.


